Авар мац1алъул практикиял х1алт1аби 

(фонетика, лексика, морфология)
Авар мац1алъул дарсазе практикиял х1алт1абазул т1ехь. Т1ехьалъ гъорлъе бачуна рахьдал мац1алъул фонетикияб, лексикияб, морфологияб нахърателалъул материал. Къват1ибе биччалеб буго студентазги, ц1алдохъабазги, учительзабазги пайда босизе. 

 ФОНЕТИКА
Х1алт1и 1. Гьаб  тексталъулъ  щибаб  рагьукъаб  гьаракь бат1а босе, бахъулеб куц ва бак1 х1исабалда гьелъие характеристика кье:

Рии т1егьан буго, т1ор ц1убан буго,

Т1огьилаб кьер рехун хурзалги руго.

Ролъул мугьал руго цоцалъан раккун,

Цоцазул квер ккурал лъимал г1адинан.

Рокьи ккарал г1адин гьал гогьдарула

Гочунеб гьуригун гьал расандула.

Баг1араб бакъуца т1адеги къулун,

Къуватаб хинаб квер бахъула гьазда (Ф. Г1).

Х1алт1и 2. Раг1улъ рагьукъаб гьаракь (фонема) цояб цоялъ хисиялдалъун раг1ул маг1на хиси бихьизабе:

Ц1ам – ц1ал – ц1ар,

Мун – мухь – муч,
 Нах – тах – сах,

 Мат1у – мач1у – мачу, 

Къо – къор – къокъ
Бер-пер-ц1ер
Х1алт1и 3.  Раг1ул форма ва лексикияб маг1на хисизабураб рагьараб гьаракь (фонема) бате:

Ах – их,  бакъ – бакь, оц – иц,  ниж – нуж, сон – соно, боси – босе, ина – уна, дида –диде, тункизе – тенкезе, бо – би, х1ал – хал, кан – кун, моц1 – мац1, ч1ер – ч1ор. 
Х1алт1и 4.Рагьарабги рагьукъабги гьаракь хисиялдалъун раг1ул лексикияб маг1на хисиялъе анлъ-анлъ мисал баче, гьел жанир х1алт1изарурал предложениял ургъун хъвай.
Х1алт1и 5. Рагьарабги рагьукъабги гьаракь хисиялдалъун раг1ул грамматикияб форма хисиялъе щу-щу мисал баче, гьел жанир   х1алт1изарурал     предложениял     ургъун   хъвай.
Х1алт1и 6. Гьаб тексталъулъ  щибаб  рагьукъаб гьаракь бат1а босун,  гьелъие  бахъулеб куц  ва бак1 х1исабалда харак​теристика кье. (цин босараб гьаракь к1иабизе босуге).
Баг1араб бакъуца т1адеги къулун, 
Къуватаб хинаб квер  бахъула гьазда,
 Гьелъ реэдула гьал эбелалъ г1адин,
 Г1адатго х1еренго, х1асратго, хинго.
 Биччанте гьелчезе гьайбатаб т1орщел. 
Т1олго  авлахъ  ц1урал  ц1обарал  т1орал, 
Ц1ияб чед бежулеб мах1 ч1валеб  буго,
 Бек-бекун кунеб гьеб бихьулеб буго.  (Ф. Г1.).
Х1алт1и 7. Гьаниса геминатал  ругел   раг1аби рат1а росун хъвай. Ч1ег1ер хъварал раг1абазул фонетикияб разбор гьабе.
1. Гьасул каву рагьуге, гьасул ригь беццуларес.
2. Г1исинал рук1к1би росун гьаб дуниял букъана, бакъ киниги                                               г1уц1ана.        
3. Щай мун хабар гьеч1ого г1енеккун ч1араб гьудул?
4. Дунялалъул гьайбатлъи  гьекъон   къеч буссинаро.
5. Къалам    шакъиялъулъ    г1адада    ччуге. (Р.Х1.)
Х1алт1и 8. Лабиалиял гьаркьал  ругел раг1аби  хъвай  ва гьел раг1абиги гьоркьоре ккезарун предложениял г1уц1е.
1. Балагьун свакана, сверун ч1алг1ана ч1обогояб  базар бугин  гьабилан...
2. Дуниш  чара   хварав,  чаниш  къадараб, рокъой тарай  гьудул    гьаний   йик1аниш!..
3. Къалъул завалалда бакъуца г1адин, къват1ий  мун  яккани,  т1ибит1ула  нур.
 4. Гьабго щиб хабаран  хал гьабулаго, билал  гьундухъ  буго дунялго  гвангъун...
 6. Вахъун свердарасда берда рихьула баг1арал байрахъал, ххам   ч1варал дугъал. 
Х1алт1и 9. Гьаб тексталда жанир ругел рагьукъал гьаркьазе, гьел рахъулеб бак1 ва куц х1исабалде босун, характеристика кье.

Росуги дир буго, ракьги дир буго,

Ракьалда т1егьалеб т1алъи дир буго.

Муг1рулги дир руго, халкъги дир буго,

Хазина гьезулгун бащадаб буго.

Анишги дир буго, хьулги дир буго,

Хьулаз борхалъуде вачунев вуго.

Пашманлъи дилъ буго, рохелги буго;

Рогьалилъ бакъ дие гьимулеб буго (М. С).
Х1алт1и 10.  Гьаниса геминатал гъорлъ ругел раг1аби хъвай ва гьелги гьоркьоре ккезарун предложениял ургъе.

Виххи, вихи, виччи, вуц1ц1ин, гьак1к1ади, цинги, хвел,  иц, ццин, ицц, ххвел, бац1ц1ад, бац1, бац1изаби, бицари, бицатаб, биччи, буч1и, буччин, лъаббок1он, кинниги, лемагги, г1агги, маххал,  мунни, к1к1уй, хан, ххвел, дунни, ссан, бессизе, хине, лълъар, бецаб, накку, к1к1ал, баччана, бич1ана.
Х1алт1и 11. Рагьарабги рагьукъабги гьаракь хисиялдалъун раг1ул лексикияб маг1на хисиялъе анлъ – анлъ мисал баче,гьел жанир х1алт1изарурал предложениял ургъун хъвай.

Х1алт1и 12.  Гьал раг1аби гъорлъеги  ккезарун предложениял г1уц1е. Ударение хисиялдалъун раг1ул маг1на хисулеб бугищ? 

Ту´нкизе – тенке´зе,  х1у´нсизе – х1енсе´зе,    хъу´щт1изе – хъещт1е´зе,                                                                                                                                                                      ти´ризе – тере´зе,     кьа´бг1изе – кьабг1е´зе,  чу´ризе -  чере´зе.

Х1алт1и 13. Гьаб текст ц1але, к1ут1би цере ц1ут1ун абулел гьаркьал рате. Ч1ег1ер хъварал раг1абазул фонетикияб разбор гьабе.

1.  Дида рак1алде щвана муг1рул г1ищкъул къисаби,
 Къваридалги руго гьел, ч1ух1аралги руго гьел.
2. Гьалдолел къасдазе щвеч1ел раг1аби

Щиб Бастилиялда нуж ругел бице!
3. Ц1ада г1уру гуреб, г1орч1ван нух гуреб,
 Г1умрудул рук1ана цогиги иццал.
4. Руго кверал рорхулел, кваркьалаби киниги…
5. Дун чанида хадув чанахъан г1адин,
 Хьвадана, ххарана векерахъдана. (Р.Х1).
 Х1алт1и 14.  Гьаб текст хъвай, геминатал жиделъ ругел ругел раг1аби рате. Гьел раг1абиги гъорлъе ккезарун предложениял ургъе.
1. Дун нахъе вуссана Дагъистаналде, дида лъала гури т1ад маг1аруллъи. 2. Дун музыкаялъухъ г1енеккун вуго, пикрабаз рик1к1аде вачунев вуго. 3. Ц1ад бараб мехалда иххал кинигин, чваххун унел руго панаял бакънал. Муг1рул к1к1алахъ иццуниб бортараб г1арац г1адин, г1ажаибго дир рек1елъ буго, гьудул, дур раг1и. 4. Лълъар камун хут1иларо, лъик1ал васал ратани. 5.   Азарго кеч1 хъвана гьес г1асруялде, Г1алибегил гьвецин гьоркьоб биччач1о. (Р. Х1.). 

 Х1алт1и 15. Хадур рехсарал раг1абазулъ ругел рагьукъал гьаркьазе характеристика кье. Гьел раг1абиги гьоркьоре ккезарун предложениял г1уц1е.
Хъабарча, кагъат, раг1адал, къасдал, гъеж, г1аг, милъирщо, чияк1о, нодо, г1акълу, х1укму, ц1улакьо, назму, изну, г1орхъода, гьанарк1о, х1елеко, къадако, Меседо.
 Х1алт1и 16. Геминатал жиделъ ругел раг1аби paтla росун хъвай, гьезул бит1унхъваялъул къаг1ида бице.
Рек1ел асаразул сабру т1аг1ана, 

Даим  сунареб ц1а  каранда лъуна, 

Ихдалил гьуригун муг1рул т1огьиса 

Росулъе рач1унел щвант1ихул макъназ.
Гьел руго г1урччинаб харилъ х1анч1азул,
Цин цояхъе роржун, ах1улел куч1дул. 

Гьел руго муг1рузул хехал лъимазул 

Кьурабигун к1к1алал  чурулеб чвахи.
Гьеб буго г1олилав г1иял вехьасул, 

Гьудул рак1алде щун, угьулеб х1ухьел, 

Дой ясалде ккараб рокьулги бицун, 

Г1иял рехъеналъе бачунеб наку.  (М. Гъ.)
Х1алт1и 17. Тексталда жанир  ругел  рагьарал  гьаркьазе  характеристика кье.

Г1агараб авар мац1, кинабго бечелъи, кинабго хазина, дир дарман, дир гьаракь! Дуца, квер ккун, вит1ана дун гьит1инаб росулъа к1удияб дунялалде.

Мун кибго дунгун буго. Кинидахъ дица къабул гьабураб дур коч1ое кидаго дун хисич1о.  Дир рек1елъ ц1а бакизе, г1уч1ал росизе, дун мадугьалихъе инч1о. Мац1ал бат1иял рук1а абе, рак1 цо бугони. (Р.Х1.)

Х1алт1и  18.   Гьал  раг1абазулъ  рагьарал  гьаркьазул  кколел хисаби баян гьаре.

Нуц1а – нуц1ица, мали – молоца , газа – гозоца,  налъи – налъуца,  бече  -бачица, цер – цараца, х1ет1е – х1ат1ица, чу – чоца,  дун – дица, кеч1 – коч1оца,  г1ин – г1ундул, хоно – ханал, х1инкъи – х1инкъуч,  кеч1 – коч1охъан,  к1одо – к1удияб,  к1у´т1ун – к1ет1о´н, бурут1 – бурт1ица, гомог – гонгица.
 Х1алт1и 19. Раг1абазда  гъоркьоб  бугеб бат1алъи  щиб?  Сунца гьеб бат1алъи лъугьинабураб?

Бесизе – бессизе, ч1ана  - ч1вана, бакизе – баккизе, бац1ана -  бац1ц1ана, наку – накку,   бачана – баччана, бук1ана – бук1к1ана.

Ч1ег1ерхъварал раг1абиги гъорлъе  ккезарун, предложениял г1уц1е. 

Х1алт1и 20.  Гьанир хадур кьун ругел раг1абазул щибалъулъ гьаракь чан, х1арп чан бугебали бице. Гьаркьазулги  х1арпазулги къадар бащад щай кколареб? Ч1ег1ерхъварал  раг1абазул фонетикияб разбор гьабе.
Юкъари, яч1ине, якъут, чияр, тирияв, милъиршо, буюри, елка, хиял, ясал, бицея, октябрь, юргъан, екерана, егана, гьаюна, Люба, Таня, гвардия, предложение, Юсуп, Рукъият, Мариям, люкс, жиндие, юг, цее, язихъ, баян, ятуларо, тирияб, филологияб, ясбер, юбка, юссин, юц1ц1ин, ящад, ях1,  г1иял, гьалдей, гьайбат.
Х1алт1и 21.  Гьаб тексталда жаниса цо слогалъулал, к1иго слогалъулал, лъабгоялдаса ц1ик1к1ун слогалъулал раг1аби бат1а-бат1аго росун,х1убал гьарун хъвай.

Лъабнусго сон бараб миккил гъот1ода

Милъир бугебщинаб г1алам рещт1ана.

Гъудузул рахъалъан булбул х1анч1азда

Т1асан кьурал г1арзал цере рехана.

Цадахъго гъудуца даг1ба гьабуна,

Булбулазул куч1дул рич1ч1уларилан;

Жидерго гъварарал гьаркьал реццана,

Дозул бакънал ц1акъго ц1уял ругилан. (З.Х1.).
 Х1алт1и 22. Гьаб тексталъулъ  ругел раг1аби, слогазде риххун ва группабазде  рикьун хъвай:

Г1адамазул лъик1лъи, гьезул х1еренлъи

Берцинал иццазде руссунелани – 

Иццал берелаан берал кинигин, 

Кинабго к1удияб дуниялалда. (Р. Х1.)

Х1алт1и 23. Нужецаго ургъун, рагьараб, къараб, рахараб  слогалъул анлъ-анлъ раг1и хъвай, гьелги гьоркьоре ккезарун предложениял г1уц1е.
Х1алт1и 24.   Гьаб тексталъулъ  ругел  цо  слогалъул раг1абазул тайпаби рат1а росун хъвай.

Мац1, къверкъ, х1инч1, у, къо, чу, кьо, оц, иц, ах, бер, пер, г1ер, анкь, ирс, рукъ, ч1ор, г1ук1к1, ада, бал, дурц, дугъ, квас, квер, къед, къарт1, к1вах1, нах, пул.

Х1алт1и 25. Гьал раг1аби слогазде риххе ва слогазде риххиялъул тайпаби рихьизаре.
Ах1и, угьи, аслу, гьобо, чахъу, адаб, ахир, вабаъ, азбар, айгъир, авлахъ, ах1макъ, гъванша, гвангва, мархьи, г1ащт1и, гамач1, чапар, гьудул, хвалчен, балкан, баргъич, туманк1, аздагьо, гъадаро, г1анхвара, годек1ан, ахбазан, ине, ккезе.
Х1алт1и 26. Текст, мухъидаса мухъиде босулеб куцалда, слогазде биххе.
Бульвар къот1ун, къаси дун рокъове вач1инев вуго. Щибаб гъот1окь раг1ула г1исинаб щури – мури. Дица жакъа буртина ургъунго рокъоб тана. Дунялалда г1адамал раккун, т1ерхьун  рук1уна. Гъот1окье гьал т1ерхьана, т1ок1ал къват1ир раккич1о. (Р. Х1.)

Х1алт1и 27.   Тексталда  жаниса  цо,  к1иго,   лъабго,  ц1ик1к1ун  слогазул раг1аби х1убал гьарун хъвай.
Чохт1о
Рагьдухъан  унарей  гьоболги  яч1ун,
 анин  лъимал, х1инкъун х1урудухъ  риххун. 
 Гьелъул  бет1ералда  бер  к1ут1арабго, 
т1урун ун буго чу, ч1олохъжоги  т1ун.
Т1аде чи вач1индал рохулел лъимал, 
риххизе гьарурай гьоболго кинай? 
Гьирица чурхараб чу т1уризег1ан, 
т1аде щвараб балагь щибдаян ккана.
Бит1ахъе почалъул чемодан г1адаб 
чохт1о берцин йиго азбаралъуй ч1ун,
 базар  къот1ноб  ч1вараб  чадир г1адинан, 
ч1инч1у халат йиго,  халкъги  т1аделъун (Ц1. Х1).
Х1алт1и 28. Гьаб текст слогазде  биххе, рагьаралги къаралги слогал х1убал гьарун хъвай.
1.Дида рик1к1адасан унеб къункърабазул т1ел бихьана. 2.Муъминат кидаго школалда ц1ализе лъик1ай йик1ана. 3.Гьеб к1удияб митингалда к1инусазарго чи вук1ана. 4.Саг1идицаги Асмацаги клубалда кеч1 лъик1 ах1ула. 5.Ниж доре-гьанире балагьарабго, нижеда бихьана х1урул дуниял. 6.Нижер районалда пихъ г1емер бук1уна.7.Гъайирбегица школалъе г1емер къайи босана. 8.Риидал лъимал г1урул раг1алда майкаби рет1ун рук1уна. 9.Г1алида рохьоб ц1унц1рабазул рук1ел батун бук1ана. 
Х1алт1и 29. Гьаб тексталда жанир ругел ч1ег1ер хъварал раг1абазда т1ад ударение лъе. Гьел раг1абиги гьоркьоре ккезарун предложениял ургъе.
Мац1алги ракьалги рикьулел г1адин,

Рикьун кьун раг1ула гьал г1адамазе:

Г1амалал, г1адатал, хасият, асар,

Нусабго бат1ияб т1абиг1ат, сурат.

Цоязе лебаллъи, цоязе х1инкъи,

Х1еренлъи гьадасе, г1асилъи гьасий. (Р.Х1.).
Х1алт1и 30. Гьал глаголал такрарлъиялъул формаялдеги ккезарун, ударениеги т1ад лъун, предложениялда жанир х1алт1изаре:

Х1а'нч1изе, кьа'бизе, бе'кьизе,  гьекъе'зе, хъу'щт1изе, хъва'зе, х1у'нсизе, х1а'пизе,  кьи'жизе, къо'т1изе, къо'чизе, г1еде'г1изе, ц1а'лизе, а'х1изе.
Х1алт1и 31. Хъвай. Ударение лъе, бит1унхъваялъул къаг1ида бице.

Г1ебу, нису, росу, гьобо, къоно, т1убай, жубай, х1ухьел, гурде, ччуг1а, руччаби, бакана, хъабахъ, ххине, ххам, бусине, ссан, ицц, ццин, вабаъ, г1акълу, х1ухьел, можоро, мадиро, васас, ясалъ, инсуца, учитель, ферма, физика, вуз, хоно, соно, гьобо, цер, анлъго, ц1адиро, цевехъан, ахихъан. 
 Х1алт1и 32.  Гьал раг1аби кколелъуб ударениеги лъун, хъвай. Ч1ег1ер хъварал раг1аби гъорлъе ккезарун предложениял ургъе.
Х1алт1ухъан, вецарухъан, бах1арчилъи, г1уц1арухъанлъи, г1олохъабазул, гьайбатаб, колхозч1ужу, колхозруччаби, рохьихъанасул, багьана, вацлъи, мадиро, борлъизе, к1анц1езе, умумул, нужеца.
Х1алт1и 33. Раг1улъ ударение хисиялдалъун,лексикияб маг1на хисулел раг1аби рате,гьел раг1абиги гьоркьоре ккезарун предложениял ургъе.
Му'г1рул – муг1ру'л, ц1ула'л – ц1у'лал, г1и'ял – г1ия'л, к1у'лал - к1ула'л, гьу'рмал – гьурма'л, ри'ч1и – рич1и', г1а'мал – г1ама'л, лъа'рал – лъара'л.
Х1алт1и 34.  Кьурал раг1абазда  гьоркьоса  ударение  хисиялдалъун  маг1на ва  форма хисулел раг1аби  к1иго х1уби  гьабун хъвай.  Жиб-жиб раг1уе  цо-цо предложение ургъе. 

Са'пнал – сапна'л, ра'г1и – раг1и', ра'хана - раха'на, ру'к1ун - рук1у'н, би'чана – бичча'на, ра'хана – раха'на, т1у'рана – т1ура'на, х1а'нч1и – х1анч1и', ма'г1ил – маг1и'л, къа'дал – къада'л, ц1у'лал - ц1ула'л, гъу'ни – гъуни', г1а'т1ал – г1ат1а'л.
Х1алт1и 35.   Гьаб тексталъулъ ругел раг1абазда т1ад ударение лъе.
Х1асратай коч1охъан
Раг1ана хераца бицунеб дида
Цаби къирщулаго, зар букъулаго,
Каранлъан  гъваридаб  гьаракь  ц1алаго,
Бераздасан ццинги бурун унаго,
Нек1сияб   г1умрудул   бук1араб   бак1лъи,
Гьез бицухъе цебе бач1унеб буго:
Лах1ч1ег1ерал  сардал маг1арул росулъ,
Г1адан гьеч1еб  к1к1алахъ г1авусдулеб  бац1,
Бац1ил сордойилан херал чаг1аца
Харил босабада г1одорги рук1ун,
Рек1ун лах1  рехулеб  щайт1ан чирахъгун
Халатал харбазда ругеб замана. (З.Х1.).
ЛЕКСИКА
Х1алт1и 1. Гьаб тексталда жаниса г1араб, турказул, татар ва г1урус мац1алъул раг1аби рат1а росун хъвай.

1. Цо панаяб х1ухьел бух1улеб рек1ел, 

К1веларищ босизе, самаалъул нак1к1.

2. Дир чорхол рух1алъул х1айранлъиялъул

Х1акъикъат лъазабе, шамалъул гьури.

3. Щибаб сан сорораб приказ бахъизин…

4. Х1ажрул асвадалде сверун хъвараб хат1,

Дур ц1ар бугин абун ц1алулеб буго.
5. Забру варакъалъул Къонст1антин месед.
6. Т1огьилаб явлухъ ч1ван яхъа къват1ие.
7. Муг1рул т1егь чучулеб ч1ег1ер гормендо

Чан сон унеб бугеб ч1ег1ер духъги бан. (Хъ.М.)

Х1алт1и 2. Диалектазул кумекалдалъун унго-унгояб авар мац1алъул лексика бихьизабизе мисалал раче.

Х1алт1и 3. Бат1иял мац1аздаса рач1арал (г1араб, турк, иран) раг1аби рате. Гьел гьоркьоре ккезарун щуго предложение ургъе.

Г1аламат, сих1ру, х1арам, капураб, сабаб, хасият, гьайбат, накъиш, нур, къуват, къудрат, къадар, х1акъикъат, аслу, г1умру, хиял, т1аг1ам, шарт1, саг1ат, сабру, ихтилат, инсан, залим, макъан, х1айранаб, х1адураб, х1айван, къасабчи, тукенчи, гъармахъ, явлухъ, юргъан, бухча, долма, бахча, хъулухъ, гъолбас, гочине, булбул, шагь, хурма, тушман, шагьра, махмар, чит, чирахъ, чагъана, дард, чара, багьаяб, нагагь.

Х1алт1и 4.  Гьал чияр мац1алдаса рач1арал раг1абазде данде кколел гьанже х1алт1изарулел раг1аби хъвай.

Кагьруман, мактаб, маданият, муг1алим, инкъилаб, тумен, муд, хазиначи, чиновник, батрак, ашбаз, диванбег. 
Х1алт1и 5. Гьаб тексталъулъ ругел г1араб мац1алъул раг1аби рате.

Жакъа, хирияб къо к1одо гьабизе, к1одо эбел хваял, дун йиччалариш?      Руччабазе щвараб ихтияр баркун, херай йик1аниги  цо к1алъазе те!
Изну босич1ого къват1ий яхъани, къаси чи кьижидал кьолаан г1азаб. Щибго гуребщинаб раг1иги кьолон, кьалда ана нижер г1емераб заман. Магьари х1алал тун, рокъой инеги, инсудаса х1инкъун, къаг1ида ккеч1о. Ахиралда вахъун, хъарабахъ г1адай цо г1аданги ячун, г1акъуба кьуна. Ц1ияй бах1аралда гвермендай ч1вайдал, габур бахчараб к1аз к1веч1о босизе. Т1арамагъадаги нухда лъуна дун, лъабц1ул бадибги тун, таманай юхун. Дарман т1аг1адица т1амуна дир ц1ар, т1ок1аб  нахъ буссине рес гьеч1еб  куцалъ, рокъоса бук1араб къайи-ц1аялъул къват1ибе борч1изе жого биччач1о. Т1олго дунялалъул руччабазул къо, гьагьай,даимлъаги микьабилеб март.(Ц1.Х1.).
Х1алт1и 6. Авар мац1алъул лексика бечелъизе ругел ресал мисалаздалъун рихьизаре.

а) Чияр мац1алдасан раг1и бач1ин.

б) Диалектаздасан раг1и бач1ин.

в) Суффиксазул кумекалдалъун раг1и лъугьин.
г) Журарал раг1абаздалъун раг1и лъугьинаби.
д) Перевод (калькировать) гьабиялдалъун ц1ияб раг1и лъугьин.

Х1алт1и 7. Авар мац1алъул синонимал жанир ругел анлъ-анлъ предложение хъвай.

Х1алт1и 8.  Мал, нус, некь, т1ехь, къвал, т1ут1, кьер, бак1, г1уж, къварилъи, моц1, диван, ригь, къебед, цо, кун, гьаби, лъор, барщизе, лъел – абурал раг1аби омонимал ккола. Жинди – жиндир маг1наялда омонимал х1алт1изарун предложениял ургъе.

Х1алт1и 9. Предметиял ц1арал ва прилагательноял синонималлъун ккеялъе мисалал раче (10 мисал). 
Х1алт1и 10. Гьал хадур рехсарал раг1абазе синонимал хъвай ва кинал каламалъул бут1аби синонималлъун ккун ругел баян гьабе (бицун).

Хъазан, договор, ишара, тукен, ц1огь, ч1ужу, сон, къочи, къарумав, сог1ав, лъик1ав, г1агарда, кодоб, гьикъи, чахъу, зах1малъана, доярка, сих1ирлъи, мехтана, шаг1ир.

Х1алт1и  11. Антонималлъун ккарал каламалъул бут1аби рихьизаре.

Берцинаб, ч1ег1ераб, буго, квачана, хадуб, гъоркь, бах1арал, зах1мат, гьуинаб, виццатав, бац1ц1алъи, ц1одорав, т1адагьаб, кьижарав, цебет1ей, вакъи, рагъ, ахир, тамахаб.

Х1алт1и 12.  Лъабго маг1наялда гьал раг1аби х1алт1изарун, предложениял ургъе. Раг1ул г1емер маг1на бук1ин бихьизабе.

Бачине, ч1вана, хвана, бахине, бегана, къот1ана.

Х1алт1и 13. Ц1але. Фразеологиял сверелал рат1а росун хъвай ва гьелги гъорлъе ккезарун предложениял ургъе.

1. Аман рек1едаса к1улалги рич1ун,

Жакъа вокьилаан рокьул бицине

Мац1алда рахарал кирталги т1ут1ун,

Т1амур анищ гьанже духъе бегьизе.

2. Рак1алде рехараб хиял х1орлъидал,

Гьав къач1ан ватана къвач1а баччизе.

3. Гьаб мискинлъиялда туманк1ги реч1ч1ун,

4.Тукен лъезе хиял, хур – рукъги бичун.

Бечедалщиназул мугъал рекизе,
Кепка ланищ дагьал, ашбаз рагьизе (Ц!.Х1.).                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                         
Х1алт1и 14.  Гьал фразеологиял сверелал, к1иго х1уби гьабун,  хъвай;  риххизе  бегьулел  дандраязул цо х1уби риххизе бегьуларезул к1иабилеб х1уби.  Фразеологиял сверелал гъорлъе ккезарун, предложениял ургъе.

Килщал х1анч1изе, ганч1ал хинлъизаризе, рак1 щулияв, бет1ер мокърукь тункизе, г1омо борлъизе, ц1ц1ани маг1арде рахине, мугъ бекизе, квариде вахинавизе, к1ал – мац1 букаризе, к1алалда  печать ч1вазе, мац1алда к1улал разе, хъабчил г1арада гьабизе, цилгун гени квине, нахъа рукъ гьеч1ев.

Х1алт1и 15. Диалектизмабазулги литературияб мац1алда абулеб къаг1идаялъулги, раг1аби данде ккун, списокал гьаре.

Х1алт1и 16. Фразеологиял сверелазде гьоркьоре унел раг1абазул риххуларел сок1к1енал хъвай (идиомал, кицаби, бицанк1аби).

Х1алт1и  17.   Г1емер   маг1на     бугел    раг1аби    гъорлъе    ккезарун,     гьезул  бат1алъи   загьирлъуледухъ   предложениял   г1уц1е.
  Х1алт1и 18. Омонимазул, синонимазул, неологизмабазул, архаизмабазул,  диалектизмабазул,   терминазул  бат1а-бат1аго   списокал  гьаре.
Х1алт1и 19.  Омонимаздаги  раг1ул г1емер  маг1на  буголъиялдаги  гьоркьоб бугеб бат1алъи баянлъизабиялъе мисалал цоцада данде ккве.  Архаизмабаздаги   историзмабаздаги   гьоркьоб    бугеб    бат1алъи    загьир   гьабиялда т1ад мисалазул списокал гьаре, гьезда гьоркьоб г1урхъи ч1валеб куц бице.

Х1алт1и 20. Кьураб тексталъул лексикияб разбор гьабе.
Вакъарав ва свакарав Юсупица х1алицаго церехун галаби рахъулел рук1ана. Квег1аб рахъалдаса нух ч1ван г1ебеде ахал ругоан, кваранаб рахъалда г1ат1идаб г1урччинаб байданалда, рит1арал кьерал гьарун, ч1варал чадирал рихьараб мехалъ, Юсупица г1ажаиблъи гьабуна. Чадиразда аск1ор хьвадулел ва г1одор ч1арал цо киналалиго г1ажаибал г1адамалги ругоан. Гьез рукке - руккел гьабун дандеги рак1арун, халат рахъарал куч1дул ах1улел ругоан. Юсупида киданиги гьадинал г1адамал рихьун рук1инч1о, гьединлъидал гьев ч1ана. Г1ажаиблъун цаби гьеч1еб к1алги гьак1к1ан, надалде хъатги ккун, гьеб г1ажаибаб хъах1аб шагьаралъухъ хал гьабуна.(М.Х.).
 Х1алт1и 21. Антонималлъун ккарал каламалъул бут1аби рихьизаре.
а)  роц1ен–кьерхен, сордо- къо, рокьи-кьал 
б) ч1ег1ераб - хъах1аб, берцинаб-сурукъаб 
в) дун-мун, ниж-нуж, нилъер-чияр 
г) вач1ана – ана, вуго – гьеч1о, ц1орола - хинлъула 
МОРФОЛОГИЯ 
Х1алт1и 1. Гьал раг1абазул аслу ва суффикс бат1а бахъе. Раг1и лъугьунаго хисараб аслуялда гъоркь цо мухъ, хисич1елда к1иго мухъ ц1ай.

Богогьан, гаргадухъан, гьуинлъи, гьунарчи, г1аданлъи, гьардохъан, г1олохъанчи, гьокочи, г1урусав, цевехъан, ралъдахъан, гьабигьан, хъухъадиро, кьаллъи, бечелъи, рогьел, кьвагьдохъан, щаг1ихъан, церехъаби, къохьоч, ах1деро, хадиро, борлъаро, къот1ел, рекъел, щакъит1ел, рик1к1ен, канлъи, гучлъи, цолъи, халалъи, салт1асев, ц1обокьев. 
Х1алт1и 2. Гьал раг1абазул суффикс бат1а бахъе, раг1и лъугьунаго гьабураб аслулда гъоркь мухъ ц1ай.
Цевехъан,  векьарухъан,   свердухъан,   хъвадарухъан, ц1алдохъан, гьардохъан, реч1ч1ухъан, кьурдухъан, найихъан, хурухъан, жавабчилъи, гьерсихъан, ралъдахъан, гъабигьан, бет1ергьан, богогъан, корогьан, гьокочи, къаличи, махсарочи, г1ащт1ичи, бах1арчи, питначи, вацако, ригьнако, к1одоч, х1охьоч, х1инкъуч, жигарчилъи,  х1аракатчилъи,   кьвагьдеро,  пешт1еро.  
Х1алт1и 3. Хъвай. Кьибил, суффикс, ахир бихьизабе. 

Хъухъадиро, хъачадиро,  борлъаро,   регел,   гурх1ел,   хут1ел,   рогьел,  рет1ел, риччел, хвел, рещт1ен, релъен, бухьен, роц1ен, бакълъи, кьаллъи, т1алъиялда, сверухълъи, шулалъи, квач1икь, яцг1алалъул, имг1ал, вацг1аласда, ункъг1ал,  нац1ик,  мац1ик, чохьок, т1охьок, г1андисесе, сугъралъев,    ц1обокьев,    лъарахъанлъи,  гелбахъав, пишачиясул.
Х1алт1и 4. Гьал суффиксазул кумекалдалъун лъугьарал раг1аби гьоркьоре ккезарун, предложениял г1уц1е:   -гьан, -лъи, -ро, -чи, -е, -хъан, -ч.
Х1алт1и 5. Гьал хадур рехсарал предметиял ц1арал хаслъул ва жинда падежалъул формаялда хъвай, аслу, ахир бат1а гьабе, кинаб свериялда рекъон падежазде сверулелали бице.
Ци, гъвет1, х1ехь, къадахъан, бет1ер, Муса, оц, к1одо, Рузмай, даци, г1урусай, чу, ункъачу, зоб, рукъ, хур, яс, лъимер, эмен, квер, хъарт.
Х1алт1и 6. Гьал раг1аби хаслъул падежалда лъе, гьезул аслуялъулъ кколеб хиси баян гьабе.

Бет1ер, гьури, гьан, т1амах, рак1, т1агъур, т1ехь, черх, чехь, чу, рекъел, эбел, к1вет1, квен, чакар, гьаракь, кеч1, бакъан, лага, бакъ, гьури, сордо, т1егь, гъвет1, рет1ел.
 Х1алт1и 7.Суффиксазул кумекалдалъун ц1иял раг1аби лъугьинаре.
Ц1алдей, кьурди ,борлъи, гьалмагъ, г1арада, сих1ру, свери.
Х1алт1и 8. Гьал   журарал   раг1абазул   лъугьин   бихьиза​бе  (кинаб  каламалъул  бут1аялде т1аде    кинаб  каламалъул бут1а жубан бугеб?)
Х1аваг1еч, вараних1инч1, оцх1ут1, Кьилимег1ер, ц1арберцин, чехьк1одо, маг1ирукъ, г1урумухъ, ц1ороберал, кванирукъ, ц1адалх1ама, ц1ц1елмегеж, квербац1ц1, ц1оросаролъ, магьдидарай, гъоркьч1ел, г1одонак1к1, лъамамесед, гъасдебак1, дандекквей, лъабг1ин, дандерижи, ич1анкь, ич1к1ал, ункъбок1онаб, чаргъедо, лъамамесед, цебебигъ, бадибигъ, к1алмац1, ц1урачед, ц1урахинк1, Т1асажунгут, т1асалъугьа, квен-т1ех, xlaпy-чапур, къо-ас, гулла-хер, жуба-гъубай, рецц-бакъ.
 Х1алт1и 9. Журарал раг1аби лъугьиналъул рахъалъ группабазде рикье ва раг1и кин лъугьарабали бице. Ударение лъе.

К1алмац1, зах1маткъо, к1албазар, Мусабег, Г1алисултан, Х1ариколо, ц1арберцин, къвалхалат, куракугъвет1, ц1ороберал, ц1адалх1ама, габурбухь, рух1ч1аголъи, г1иявехь, бакъдебусс.
 Х1алт1и 10. Гьал раг1аби кин г1уц1ун ругел хъван бихьизабе.

Верхсуд, МГУ, ДГУ, педуниверситет, МХАТ, ДНЦ, СМУ, ГИБДД, педсовет, ООН, госбанк, детдом, детсад, сельсовет.
Х1алт1и 11. Рек1ун, дефислъун, хъвалел журарал раг1абазе анлъ-анлъ мисал баче. Гьел гьоркьоре ккезарун предложениял г1уц1е.

Х1алт1и 12. К1иго раг1ул кьибил жубан лъугьунеб анц1го раг1и хъвай. Гьелги гъорлъе ккезарун, предложениял г1уц1е.

 Х1алт1и 13. Лъугьиналъул рахъалъ журарал раг1абазул группаби ч1езаре.
Церекъад, хадурег1ел, нису-нах, дандеккей, цебебигъ, беццаруз, ц1урачед, к1игъат, к1ит1анк1, квен – т1ех, даран – базар, дару – сабаб, г1еме – г1емер, дагьа – макъаб, киса – кибго, цеве – цеве, гьаб – доб, лъай – хъвай, ункъо – щуго, лъугьа – бахъин, жуба – гъубан, х1апучапур, гьай – гьай.

Х1алт1и 14. Рик1к1еналде т1аде предметияб ц1ар жубан лъугьараб жубараб раг1и бихьизабе.      

  Г1амал-хасият, ч1ег1ергьоло, бачивехь, лъай-хъвай, ц1урачед, квербац1ц1, ц1урахинк1, ункъракь, к1игъат, к1игъеж, лъамамесед, цебераг1и,  росу-ракь, к1ит1анк1, хасалог1еч.
Х1алт1и 15. Журарал раг1абазул лъугьин ч1езабе.Ч1ег1ер хъварал раг1аби гьоркьоре ккезарун предложениял г1уц1е.
 Хаду-хадуб, лъугьа-бахъин, дандерижи, вак-ваккун, г1иявехь, гьумерк1ал, цо-цо, лъабг1ин, рук1арахъин, к1игъат, г1еме-г1емераб, рохъохъирш, г1амалквеш, маг1ирукъ, бачивехь, х1амизаз, дах1абаба, хинк1бахъ, вай-вай, бидурихь, г1урумухъ, г1инхалат, чехьквеш, бетарахь, гьабирукъ, къо-ас, керенсвери.

Предметияб ц1ар

Х1алт1и 16. Предметиял ц1аразул разбор гьабе. Жинс, форма, падеж, свери бихьизабе.
   Колоде вуссарав Камил къаси сордо щвезе анищалда вук1ана. К1одолги жеги ццим буссун бук1инч1о; Алмас гьелдаса бахчизе ккана. Эхеде гъун аниланги абун, Камилица гьеб цо бокьоб т1амуна ва балъго кваназабуна. Цинги к1одоца г1анк1уял бокьоре къот1аралго, бакъанида вортун гьес, бокьалда цебе гьит1инабго гвендги бухъун, гудур гъуна.
К1к1алабахъан эхеде бахун бач1ана бец1лъи. Расалъуда т1ад сардица куркьби ригьана. Квана-гъанан хадуй к1одоги кьижана, добго гьоров, ч1аралда т1ад Камилги г1ебеде вегана. Ч1инхъизарун г1анк1уязул бокьалъул к1алт1а к1иябго берги лъун, 6ец1лъиялда гъорлъан кидалдай, унго, цер баккилаян хаган ч1ун вук1ана гьев. Сверухъе хъварщи бахъарабго, гьев т1урк1ун кодове восун вач1унаан. (М.С.)
Х1алт1и 17. Гьаб тексталдаса гьоркьоса предметиял ц1арал рат1а росун хъвай, гьезул лексикияб маг1на баян гьабе.

Т1ад нак1к1ал сверулел бец1ал к1к1алабахъ

Бижун, г1ун бач1ана дир г1агараб халкъ

Рорхатал муг1рузул ц1умазда релълъун 

Цо яшав бук1ана маг1арулазул.

Веказ бекьана ракь пурциде гьет1ун,

Ракьалъ кьолеб пайда дагь бук1аниги…

Эркенлъи бокьулеб дир гьит1инаб халкъ

Гьумер кьун буссана Россиялдехун.

«Г1урусал рит1арал г1адамал ругин», - 

Батана маг1арухъ херазул кици.

Гьеб кициялда гъоркь гъолбас гьабила

Нус – нус миллионаз дуниялалда. (Р. Х1.)

Х1алт1и 18.  Тексталда гьоркьоса предметиял ц1арал рат1а росун хъвай, гьезул морфологиял г1аламатал баян гьаре. Гъоркь х1учч ц1арал раг1абазул морфологияб разбор гьабе.

Лъутахъулев чиясда г1анк1 вугилан абула,

Г1едерлъи камиласда чан вугилан абула,

Хъурмил г1амал бугесда бац1 вугилан абула,

Таваккаллъи г1урасда хъиргъу, лачен абула.

 Кинацаго ц1ар ч1варав гъалбац1 вугин абула,

Бокьулеб лъимералда бурут1, кьег1ер абула.

Мекъаб г1амал бугесда г1орц1енилан абула,

Абураб гьабич1есда х1амайилан абула,

Х1илла – макру г1емерав цер вугилан абула,

Ц1акъго – ц1акъ рокьукъасда борохь вугин абула.

Х1алт1и 19. Предметиял ц1арал бат1и – бат1ияб жинсалъул маг1наялда х1алт1изарун, предложениял хъвай.

Гьобол, гьудул, гьалмагъ, ц1алдохъан, х1алт1ухъан, коч1охъан, кьурдухъан, тушман, ц1огьор, ц1одор, ахихъан, хурухъан, агроном, хъаравул, гьабигьан.

Х1алт1и 20. Тексталда жанир ругел предметиял ц1аразул аслияб форма бате, хисараб форма кин лъугьун бугебали баян гьабе.
Бакъул ч1ораз къалъ-къалъизабун бук1ана Салатаву мег1ералъул т1огь. Сардилъ т1ад щуб ккарал хурдул, т1угьдул, гъут1би, хъархъал, рохуца холаго, кенч1олел рук1ана. К1удияб кьурул ракьанда бугеб майданлъиялда щущан бугоан г1иял рехъен.  Г1и кваналеб  бук1ана вехьго гьеч1ого, гьойги бихьулеб бак1алда гьеч1оан. Рехъада т1ад, жидеего жо гьеч1ищали гьава гьабулел ругоан ц1умал.  ( М. X.)

Х1алт1и 21. Тексталъулъ ругел жинсиял г1аламатал ругел раг1аби чиясул, ч1ужуялъул, гьоркьохъеб жинсалъул, х1убал гьарун, хъвай. Жинсиял г1аламатазда гъоркь х1учч  ц1ай.

 1. Рокъоре руссингун дол х1алт1улел ч1олароан. 2. Хвараб ххвел гьабун, жиргъизе гьарун цабигун ч1анила цер. 3. Гьеб сордоялъ ц1орораб ц1ороялъ къват1ибе баккараб бак1 бух1изе гьабулеб бук1ана.   4. Бусенги т1амун, жиндирго ясал регизарунила хъартица. 5. Жеги ворч1ич1ого ватанила гьезда гьев вас, тунках1усун ворч1изавунила. 6.Эбелалъ, Пат1и вас к1ивик1изе рокъой тун йик1анила. 

7.Реч1ч1анила гьас цо бох, азаргочи ккезавунила,  цоги  реч1ч1анила к1иазарго чи  ккезавунила. 8.Гьабсаг1ат дихъ доб бомба бугебани, дица гьадал гьаваялде росизарилаан.   9.Ах1мад, дуца дида рихьизаре лъабайго яс.10. Нижер пачаясул цо яс йигин жийгоги х1исаб гьеч1ого гlaкъилай,  ч1ух1арай,   берцинай   11. Церекъад  эбелалъ  базаралдаса  лъималазе  пихъ  бач1анила. 12. Охолиса   бекьич1еб  хаслихъе батулареб. 13.Дун гьеб  мехалда росулъе вуссинехъин вук1ана. Г1умахан рек1унеб баг1ар  г1аларчаТуплисалде-нахъе рек1араб  дица. 14.Г1умаханил лъадул  дарайдул  гурде гьадаб сивуниса босараб дица.15.Щвараб жо бащад гьабизе къот1иги гьабун, ниж къват1ире лъугьана. 16.Инсуца васасда г1ечул гъвет1 к1обок1изе гьабуна.

Х1алт1и 22. Тексталдла жанир ругел предметиял ц1аразул класс (жинс),  форма ва падеж бихьизабе.
Гьеб бук1ана т1олабго т1абиг1ат ц1убараб риидалил г1уж. Рорхатал муг1рузул,  Къаралазул магъилъ х1алт1и т1ад бан бук1ана. Хурзал лъилъун лъуг1илалде,  хер бецизеги байбихьун бук1ана. Нижер бак1алда бертаби г1емерисел гьеб мехалъ гьарула ва г1адатлъун батухъе, бертадул тепсиги хур лъилъиялдалъунягицадахъго, гвай гьабун, хер бециялдалъун, лъуг1изабула. Гьеле, гьеб г1ужалда нижер росулъ Мухтарил бертин гьабулеб бук1ана. Хадув чиги вит1ун, Гьидалъ бищунго ц1ар арав зурмихъанги вук1ана берталъе ах1ун вач1ун. Гьев зурмихъанасул гьунаралъухъ, гьес рачунел х1еренал макъназухъ бит1ахъего рокьи ккун бук1ана, жалгоги гьедин зурма пузе ругьунлъизе бокьарал лъималазул.
Х1алт1и 23. Гьал хадур рехсарал предметиял ц1арал хаслъул ва  жинда падежалъул  формаялда   хъвай,   аслу,    ахир   бат1а  гьабе,    кинаб  свериялда рекъон падежазде сверулелали бице.
Куса, дибир, Меседо, саг1ат, нодо, къебед, чанахъан, оц, габур, т1ехь, ада, Асма, г1орц1ен, бац1.
Х1алт1и 24.  Гьал суффиксазул кумекалдалъун ц1иял раг1аби лъугьинаре, гьел гьоркьоре ккезарун, предложениял г1уц1е:
-къ, -лъи,  -к, -к1, -ч,  -хъан, -к1о, -ко, -гьан.
Х1алт1и 25. Ургъе  ва  хъвай    предложениял,    актив  падежалда    бугеб предметияб ц1аралъ  жинца   иш     гьабулебги, жиндалъун   иш  гьабулебги, иш гьабулеб заман бихьизабулебги. Щибалъе к1и-к1и мисал ургъе.
Х1алт1и 26. Цолъул формаялда ругел предметиял ц1арал г1емерлъул формаялда хъвай, г1емерлъул формаялда ругел цолъул формаялда хъвай.

1. Дида лъала г1алхул х1айванал: ци, цер, цакьу, бакьуч, бис, рит1уч1, г1анк1, бац1, г1анхвара, г1ужрукъ.

2. Т1олго рукъалъул х1айванал: г1ачи, бачал, чуял, ц1ц1ани, х1амул, кьаг1и, хухал, оцал, бусби – маг1арде ана.

Х1алт1и 27.  Г1емерлъул формаялъул предметиял ц1арал рате. Кинал суффиксаздалъун гьел лъугьарал бице. 

Щибаб рогьалида харда ч1вараб щуб

Хинал бакъул ч1оракь х1инкъун сорола.

Къаси муг1рул росулъ ракарал ц1аял,

Ц1ваби г1адин, г1урулъ гвангъун рихьула…

Дун щола муг1рузде къвакъвадилаго

Къункъраби т1ад руссун рач1унеб мехалъ.

Рагъабазул мукьрукь милъиршабаца

Т1оцебесеб сарин ах1араб мехалъ. (Р.Х1.).
Х1алт1и 28. Цо предмет бихьизабулел предметиял ц1арал, г1емерал предметал рихьизарулеллъун сверизарун, хъвай.

Тушман, хан, чапар, хур, нуг1, гъвет1, к1вет1, дару, гъасито, газа, лъади, хъала, нухъа, жергъен, ца, бер, их, лекция, лага, гьабигьан, гъамас, къо, х1ет1е, гама, гъеду, чан, т1егь, мегеж, куй, бох, гох1, х1инч1, г1ака, месед, т1урччи, пер, чакар, ц1ул, песок, х1ан, рахь, чагъир, кофе, гьан.

Х1алт1и 29.  Г1емерлъул формаялда ругел предметиял ц1аразул суффиксал рихьизаре.

Муг1рул рорхалъаби бакъуца баг1ар релъана.

Хинаб гьури щобаздаса ва расалъабаздаса г1ебеде къижарал гъот1ол т1анхалги, г1урччинал хурдулги рорч1изарулаго, тиризе ана. Ихдалил х1анч1аз жидер х1еренал бакънал рачана. Бац1ц1адго ва ц1иго бук1ана рогьалилъ маг1арухъ гьава. (А.А.). 

Х1алт1и 30. Цолъул формаялда ругел предметиял ц1арал г1емерлъул формаялда хъвай.
 1.Кьерхана халатал хасалихълъиялъул къоял. Г1исинккун балеб ч1амуч1аб ц1адалда гьоркьоб ракьалде хьваг1изе лъугьана тереталъул тамахал хъах1ал гарал. 2. Театралъул г1ат1идаб зал г1адамазул кьабун ц1ун бук1ана. 3. Къокъун ана рух1арал роол къоял, свана муч1дуздаса г1урччинаб кьер. 4. Щибаб къоялъ гьев гьалагаб гьури г1адин, к1алк1ала ч1ван кавуги рагьун вач1унан азбаралде лъугьун. 5. Мугъазда гъалгъаларал т1ингъалги ран, хасалил бакъукь хинлъулел рук1ана росдал хараби. (М. М.)

Х1алт1и 31. Гьал  предметиял ц1арал г1емерлъул формаялда  хъвай.          Гьезул лъугьин баян гьабе.  

Гъвет1, раг1и, чапар, хур, газа, нухъа, рехъен, къункъра, гъадаро, бугьун, бертин, тайи, т1амах, хоно, оц, х1ама, хвалчен, бер, к1вет1, улка, чу, гъеду, бох, кор, х1инч1, г1ака, вехь, литр, чакар, т1урччи, хъарши, гач.

Х1алт1и 32.  Гьаб тексталда жаниса г1емерлъул ва цо чанголъи бихьизабулеб формаялъул предметиял ц1арал рат1а росун х1убал гьарун хъвай, гьезул г1емерлъул форма кин лъугьарабали бице. 
1. Церекъад майданалда к1удияб митинг бук1ана, гьенир к1алъазе рахъана профессорал, учительзаби, студентал, х1алт1ухъаби, г1алимзаби. 2. В.И. Ленинил ц1аралда бугеб Дагъистаналъул пачалихъияб университет рагьизе Мах1ачхъалаялде бат1и-бат1иял шагьараздаса республикабаздаса гьалбал рач1ун руго. 3.Ахирияб заманалда Мах1ачхъалаялда к1уди-к1удиял ригьзал ралел ругол 4. Нек1о Гъумекиб, Хунзахъ ханзаби рук1ун руго. 5. Эбелалъ тукадаса к1иго кило нах босун бач1ана. 6. Цо стакан чай гьекъана дица. 7. Г1умарги Г1исаги лъик1ал зурмихъаби, къолохъаби, коч1охъаби, кьурдухъаби руго. 8. Колхозалъ школа базе г1емераб шег1 босун буго. 9. Дида г1урухъ ганч1ида аск1об урдекал, ччуг1би рихьана. 10. Нек1о маг1арулаз сугърал гьарулел рук1ун руго. 11. Къоло цоабилеб соналъ маг1арухъ сугърал рет1ел рет1унеб бук1ун буго. 12. Нижер колхозалъ г1ачи, ц1ани лъик1 хьихьун руго. 13. Васал рокъоре рач1иналъ, йохарай эбел г1одизецин г1одана. 14. Эбелалъ васасе г1ечал кьуна. 15. Исана колхозалъе г1емераб г1еч бач1ана. 16. Эбел, дуца рач1аразе лъик1аб гьоболлъи гьабе Совет власталъ рекъел т1алаб гьабула. 17. Г1екк бач1унеб бук1ун, цодагьал щег1ал лъезе ун йик1ана.
Х1алт1и 33. Г1емерлъул формаялда ругел предметиял ц1аразул аслуялъулъ ккараб хиси бихьизабе.

Цере-хадур  рахас гьабун къокъун унел рук1ана бакъулал къоял. Бакъдаб росулъе ваккари Х1айдарилги ризлъулеб бук1ана, йихьудаса хъач1ай йигилан тарай коч1охъаналда ккараб сук1ел рек1елъ дагь-дагьккун бит1ун унеб бук1ана: гьелъул панаял бакъназ гьав нахъойги пана гьавулев вук1ана. Х1айдарилъ т1ирщулеб, рек1елъе кьалбал риччалел рук1ана рокьуца. Гьеб, доб цебегосеб, хеккого пархараб, хеккого свараб лъимадулаб рокьи гуро бук1араб, къат1раби ккун т1енк1он, хадуб т1ираби лъугьун чвахулеб лъаралде буссунеб г1ишкъу бук1ана. Ва гьелъ  лъалъалеб бук1ан ракъдалго бугеб вехьасул керен. Цо заманалдасан гьесда вихьана къокъида нухалъ вач1унев, хъах1аб чодулав. Гьев вугоан ворхатав, къач1а-к1ат1арав г1олохъанчи. «Шагьаралъул вас вихьула», - ян ккана Х1айдарида, махщел гьеч1ого гьес  чу бачунеб куцалъухъги  валагьун. Рек1арасул халатал бохдул чол хьалбадасан хьваг1елел ругоан, к1иябго квералъ къан ч1олорхъоги ккун, чу г1одобе къулизецин толеб гьеч1оан. Ах1анже гьабураб лъимадул г1адаб гьесул бац1ц1адаб  хъах1аб гьумералда чодуца рехиладаян абураб х1инкъи бугоан. Надалде гьурщун бач1араб баг1арсияб  кат1ариги  чу багъаранщинахъе рахъ-рахъалде гьулчун унеб бугоан. (М.С).
Х1алт1и 34. Гьал хадур рехсарал предметиял ц1арал хаслъул ва жинда падежалъул формаялда хъвай, аслу, ахир бат1а гьабе, кинаб свериялда рекъон падежазде сверулелали бице.

Ци, гъвет1,  х1ехь, къадахъан, бет1ер, Муса, оц, к1одо, Рузмай, даци, г1урусай, чу, ункъачу, зоб, рукъ, хур, яс, лъимер, эмен, квер, хъарт.

Х1алт1и 35. Гьаб тексталъулъ ругел предметиял ц1аразул падеж баян гьабе.

Дир квераца бана гьаб нилъер мина,

Дида гьаниб лъала щибаб гамач1 маг1.

Гьале гьаб гордухъан балагьун дида

Бихьана кинабго дуниял, дир вас. (Р.Х1.).
Х1алт1и 36.  Падеж баян гьабе. Предметиял ц1араз кинаб синтаксисияб хъулухъ т1убалеб бугеб бице.
Хехго рук1к1ана. Гъут1бузда цоцазде ах1и базе лъугьана рузал, бот1рода т1ад роржанхъилел рук1ана къохьоллъалк1ачал. Кванан вахъарав Самурица к1алч1ван г1урул лъим гьекъана. Ц1адул мац1ал зама-заманаялда рорхун рач1унаан, рак1 гъоледухъ ч1варкьелел рук1ана г1ат1гоял г1аркьалаби, гьаваялде роржун унаан ц1адуца рехулел ц1ваби. Дагь–дагьккун т1огьиллъулаго муг1рузда нахъасан баккизе лъугьана гургинаб моц1. Ганч1азда гьоркьоб бижараб тамахаб херги бет1ун, Самурица жиндиего бусен гьабуна ва рах1аталда гьенив вегана. (А.А.).
Х1алт1и 37. Предметиял ц1аразул падеж бихьизабе ва гьезул морфологияб разбор гьабе.

Нагагь къварилъиялъ къвал жинда бани,

Къулулеб бот1ролав  бихьинчи гуро,

Кьалул байданалда г1ажал бихьани,

Г1одун зигардулев бихьинчи гуро.

Х1алт1и 38.  Бак1алъул падежалда ругел предметиял ц1арал рате.

  1. Бот1рода т1агъурги гьеч1ого, гьев бит1ахъе ракьалда г1одов ч1ун вуго.

 2. Муг1рул к1к1алабазда эхетун ругел  телалъул х1убазда х1анч1и руго   ч1ун… (Р. Х1.) 

 3.Сулейман жиндирго рукъалъул рагьдухъ г1одов ч1ун вук1ана. (Э. К.).
4.Салул авлахъаздасан ва ччук1ун рач1унел щобаздасан бук1ана дир г1умруялъул нух. (Э.К.).
5.К1алдиб г1еч бортаян, г1абдал кинигин,г1ечул гъот1окь вегун вук1унге, шаг1ир (Р Х1.)

6.Магъилъ, бит1ун,  ч1арадулеб заман бук1ана.

Гьадале, щобилъан щвана баг1арбакъ, къват1ал ч1аголъана, росу борч1ана. (Г1 Х.). 

Х1алт1и 39. Предметиял ц1аразул падежал бат1а рахъе. Падежазул маг1наби баян гьаре.

Иш ккун бук1ана гьадин: расалъи бахун добехун,  бакълъазда накалде бахунеб керчаб хер буго. Г1ачияца гьеб лаззат щун кунеб бук1ана. Гьорол г1исинаб щурщуди гурони, щибго раг1улароан; г1ажаибго г1одобе биччан бук1ана сверухълъи. Ганч1ида цеве раг1дукь буртинаялда т1ад г1ебеде ч1ван, т1ехьалде къулун вугев, Х1айдарида кколаан кибго гьадин санаг1аталда ц1алдезе щвелароанин абун.  Гьес биологиялъул т1ехьалдаса чанги жо лъазабулеб бук1ана. Беразда цересан унел рук1арал т1охьол ч1ег1ерал мухъал рак1алъ такрар гьарулел рук1ана. (М.М.). 

Х1алт1и 40. Гьаб тексталъулъ ругел предметиял ц1аразул падеж баян гьабе.

Дир квераца бана гьаб нилъер мина,

Дида гьаниб лъала щибаб гамач1, маг1.

Гьале гьаб гордухъан балагьун дида

Бихьана кинабго дуниял, дир вас.(Р.Х1.).
Х1алт1и 41.   Предметиял ц1аразул падеж баян гьабе. Падежаз раг1ул кинаб маг1на бич1ч1изабулеб бугеб бице.

Рагъул т1оцебесеб къоялъго дир вас фронталде ана. Ц1акъ зах1мат бук1ана     цох1о вугев вас рагъде вит1изе. Щиб гьабилеб? Тушманас дуе х1инкъи къолеб, кодоб ханжаргун гьев дур рокъове к1анц1улеб мехалъ, гьелъул ургъел гьабуларо. (М.Х.).
Х1алт1и 42. Падеж баян гьабе. Предметиял ц1араз кинаб синтаксисияб хъулухъ т1убалеб бугеб бице.

Хехго рук1к1ана. Гъут1бузда цоцазде ах1и базе лъугьана рузал, бот1рода т1ад роржанхъилел рук1ана къохьоллъалк1ачал. Кванан вахъарав Самурица к1алч1ван г1урул лъим гьекъана. Ц1адул мац1ал зама-заманаялда рорхун рач1унаан, рак1 гъоледухъ ч1варкьелел рук1ана г1ат1гоял г1аркьалаби, гьаваялде роржун унаан ц1адуца рехулел ц1ваби. Дагь – дагьккун т1огьиллъулаго муг1рузда нахъасан баккизе лъугьана гургинаб моц1. Ганч1азда гьоркьоб бижараб тамахаб херги  бет1ун, Самурица  жиндиего бусен гьабуна ва рах1аталда гьенив вегана.(А.А.).
Х1алт1и 43. Гьал предложениязулъ ругел предметиял ц1аразул падеж баян гьабе. Предметиял ц1араз кинаб синтаксиияб хъулухъ т1убалеб бугеб?
Маг1арде г1азу бани, г1урухъе ц1орой кколеб. (А.) Маг1арзухъан к1алдибег1ан къокъаб жойила гьереси. Макнъахъ балагъун къурде (К). Мах1алда х1ал бук1аго, х1ет1е босе. (А.) Мац1алда ракьа гьеч1еб, амма гьелъ ракьаги бекулеб. (К.) Мохмохиде хьулги лъун, хьолбодасаги ват1алъун. (А.) Мокъокъида ч1ор реч1ани, ч1оролида зунулеб. Метер квине мохмохидаса жакъа квине гьвеэр лъик1аб. Квералда килшалги ращадал рук1унарел. (К.) К1алдиб мац1га боц1и буго. (А.) Лочнол гьава зодибе, гъадил гьава рохьобе. Лъик1асдасан лъик1лъи, квешадасан квешлъи. (К.) Кьибилалде рак1 гъурав, гъол гьеч1елъув чучулев. (А.) 3аманаялда вега, заманаялда вахъа. (К.) Мац1алда чаран лъурай мунги, цаби чархида ккурай дунги. (А.) Таршида гьабураб гьведа толареб. Xарилъ къверкъ бихъунилан къвек1аб ц1ум лъутулареб. (К) (А. А)

Х1алт1и 44. Предметиял ц1аразул падеж бихьизабе ва гьезул  морфологияб разбор гьабе.

Нагагь къварилъиялъ къвал жинда бани,

Къулулеб бот1ролав  бихьинчи гуро,

Кьалул байданалда г1ажал бихьани,

Г1одун зигардулев бихьинчи гуро.

Х1алт1и 45. Гьал предметиял ц1аразул морфологияб разбор гьабе.

Къисмат, ц1ваби, г1андадерица, гьудулзаби, куркьбал, рокьи, вацг1ал, берал, коч1охъан, г1аркьалаби, оцх1ут1, квербац1ц1, ц1урачед, гъунисев.

Х1алт1и 46. Тексталъулъ бак1алъул  маг1на  бугел бак1алъул падежалги бак1алъул   маг1на   гьеч1елги  бат1а  рахъе.
1. Г1алида Г1исахъа т1ехь босизе  к1веч1о. 2.Лъица  бицараб дур вацасда гьеб рохалилаб кагъат. 3. Дун гьеб чоде бигьаго вахуна. 4. Шагьаралдаса    вач1унаго    раг1ана  дида  гьеб   хабар. 5. Вацасда гьеб иш лъазе  кколаха. 6.Дун лъабц1ул районалде ана. 7. Эбелалдасаги инсудасаги лъималазе хирияб жо бук1унаро. 8. Дир ч1ужуялъул бугеб квешаб г1амалха. 9. Ракьулъ ганч1ил т1урччи батула.  10. Дур яц дир вацасулъ йиго. 11. Салулъа месед бат1а гьабизе г1емер  зах1малъула.  12.Ва​цасулъ йик1арай ч1ужу хванин раг1ана дида. Зазилъа мокъокъ пархун ана. 13. Рек1елъ къвак1и бугев чи вуго Г1усман. 14. Оцалъе гъе нужеца  гьаб  бече.  15.Шкафалъуса  босун  кьуна дос дие чед. 16. Ящикалъуб лъе нужеца гьаб г1еч. 17. Дир  доб  чу вацасухъ буго.  18. Хунзахъан    щвана дун Болъихъе.   19.  Дун урхъун йиго вацасухъ. 20. Т1орщел бижарал авлахъал г1иц1го бечедал чаг1азул гурого рук1инч1о. 21. Гьедиг1ан зах1мат бихьун х1алт1апиги, т1-бан къойица гьезие цо дангъура ц1ураб ц1оросаролъил ханжу гурони щолароан. 22. Тату хварал, ракъарал ясал кьижун кколаан. 23. Инсуца гьабураб ишалъул ургъизе гьелъул рее бук1инч1о. 24. Ле, наг1ана батарав рохьдохъан, хехлъи гьабун  нуц1а рагье, гурони нижеца гьабсаг1ат гъурун бала дур нуц1а. 25. Майданалъул бакьулъ х1обода бухьун бугоан бет1ерги гloдобе балагьараб х1алакъабго хераб х1ама. 26. Мехтарав Сурхайица хъазмил хьагида кьабуна. 27. Гьесда аск1об к1алагъоркье буссараб хьагги х1урул ц1урал ц1оросаролъил х1ок1алги ругоан. 28. Туснахъ гьаруразда гъорлъ вук1ана Г1усманги. 29. Гьес рах1атаб куцалда лакираналъул чакмаби рет1арал бохдул столалде гъоркье риччан ругоан. 30. Лъавудаса арав Г1усман цо рахъалде вехъерхъана. 31. Питначаг1азе гьабураб гьединаб кьварараб тамих1алдаса Узаир разиго вук1ана. 32. Херал руччаби т1аде рорхана ва гьез жидерго хъах1лъарал бут1руздаги к1азал ч1вана. (М.С.).
Прилагательное
Х1алт1и 47. Гьал предложениязулъ ругел прилагательноязда гъоркь х1учч ц1ай.                                                                                                                                                                                                                                                                                                                                                                                                                                                                                                                                                                                            

1. Рорхатал гъут1бузда ва т1уцал хъархъазда г1урччинаб т1амах бана.

2.Рик1к1адаб, хъах1илаб ралъад бахун доб рахъалъан, нижехъе роржун рач1ана    ч1ег1ерх1анч1и, милъиршаби ва габур халатал къункъраби.

3.Берцинаб ххамилаб халатаб  гурде, халатаб логода рекъон бугеб куц.

4.Бичасул салам лъеяй, лъараг1азул  меседо, мунгойищ рокъой йигей, г1адан гьеч1евищ аск1ов.

5.Меседил гарал г1адал гургинал берал ругеб,«Муишкаг1ан»тирияб  катит1инч1го бугодай.

 Х1алт1и 48.  Предметиял ц1аразул г1аламатал (сипатал) рихьизарулел лъаб-лъаб прилагательное хъвай.

Микьир, вакьад, ц1ам, рохь, эбел, баргъич, бах1арав, к1к1ал, ралъад, х1айван, рогьел.

 Х1алт1и 49. Хадур рехсарал прилагательноязе данде кколел предметиял ц1арал рате ва лъугьарал раг1ул дандраялгун предложениял г1уц1е:

Берцинаб, гьуинаб, бах1араб, г1олохъанаб, кенч1олеб, г1арцулаб, инсулаб, лъабок1онаб, щут1алаяб,  бец1г1урччинаб.

 Х1алт1и 50. Гьал раг1абазул жинсиял г1аламатаздалъун прилагательноял ва гьезул г1емерлъул форма лъугьинабе. 

Г1олохъанлъи, бац1ц1алъи, халалъи, ц1одорлъи, гьайбатлъи, гъоркь, квараниса, жакъа, х1алимлъи, ч1аго, аваданго, х1еренго.

  Х1алт1и 51. Прилагательноязул т1адег1анаб даража (превосходная степень)  бихьизабун, предложениял хъвай. 

Цебесеб, татуяб, борхатаб, гургинаб, баг1араб, ихтилатаб, гогьаб, т1аг1амаб, ц1орораб, разияб.
Х1алт1и 52. Качествиял гьоркьоблъиялъулал ва бет1ергьанлъи бихьизабулел прилагательноял рате.

1) Дица рукъалъул гордал рагьана. Гьогьомараб ихдалил гьороца, гьурмадаги лъухьарун, дие лазатаб асар гьабуна. Гьелъги бохизабуна каранлъ рак1. Гьеб ихдалил гьуриялъ чанги веэдана дун, лъимер г1адин.  Дида рихьулел  рук1ана г1урччинал  муг1рул, т1егьарал гъут1би, разиял гьурмал, рохалил г1умру… Гьеб батизе бегьула гьаб жакъа бач1араб г1ажаибаб кагъаталъ дилъ бижизабураб рохалил асар. 

2) Гьенир рук1ана г1емер  бат1и - бат1иял  суратал – гьит1иналги, к1удиялги, къокъалги, халаталги, ч1едералги, г1ебалги. Гьенир рук1ана суратал къалмица  рахъаралги, релъабаз хъваралги: хъах1илал, баг1арал,  г1урччинал,  т1огьилал…  - аза-азар кьераз т1аде  ц1алел  рук1ана гьенире рач1арал г1адамал. Г1ажаибго хут1ун рук1унаан гьел  гьанжего  гьанже ругьунлъулел ругел художниказул кверзул махщалида. 

3) Таманал   суратал рук1ана гьенир. Гьезда рахъун рук1ана Дагъистаналъул рорхатал муг1рулги, г1асиял парсалги, сверарал кьурабиги, ц1аруц1арал муг1рузда  т1ад  т1авап  гьабулеб ц1умги, гъоба к1к1алал гъварилъиялда хъудулаго, аниб-доба кьабг1олаго чваххун унеб гьалагаб г1орги, росдал г1исинал минабиги, рорхатал сиял – минарабиги, годек1анир т1ингъилъги гурун гаргаралъе данделъарал росдал харабиги. Гьединго гьеб  бат1аго бихьизабулеб выставкаялда г1адамазда йихьулей йик1ана мугъзада г1ерет1гун иццдаса т1ад юссуней т1егь г1адай маг1арул ясги, ясалъухъ рокьиги ккун, лалаби пулев г1олохъанав

Х1алт1и 53. Тексталъулъ ругел прилагательноязул   морфологияб разбор гьабе.
Гьеб бук1ана араб соналъул рии. Кина-кинабги риийищха гьеб бук1араб! Баг1арараб бакъги, къуватал гьезул ч1ораз боркьулеб кьварун бакъвараб ракьги, бух1араб, лагьараб гьаваги…  - гьеб киналъго Махъачхъалаялъул г1адамал ралъдахъе ц1алел рук1ана. Гьединаб мехалъ ралъдахъе инч1ого цойги щибха гьабилеб? Гьай-гьай, х1ет1е ч1езе бак1 гьениб бук1унароан.

Риидал гьалбалги г1емер рук1уна республикаялъул тахшагьаралъул пляжалда. Рук1ана гьел араб соналъги.

Дун вук1араб бак1алдаса ич1го – анц1го метралъ рик1к1ада йик1арай баг1аркьераб, меседилабилан кколеб расул, кунч1арал беразул, берцинаб, жинс бугеб гьурмал гьайбатай г1урус ясалъ бук1ана дир пикру радалалдаса нахъего жиндехунго буссинабун. 

Х1алт1и 54. Прилагательноязул синонимазул список гьабе; качествоялъулалги, гьоркьоблъиялъулги, бет1ергьанлъиялъулги прилагательноял определениелъунгн   ккезарун,   калимабазул   список   гьабе; калимабиги  гъорлъе  ккезарун, предложениял  хъвай;   причастиялги    прилагательноялги цоцадаса  рат1а гьарулеб куцалда т1ад хъвавул х1алт1и гьабе.
Х1алт1и 55. Хадур рехсарал прилагательноязда гьоркьоса качествиял, гьоркьоблъиялъулал, бет1ергьанлъиялъулал бат1а-бат1аго, кьер гьабун хъвай. Гьел цоцадаса рат1а гьарулел г1аламатал рице ва гьезие антонимал ва синонимал рате.
Херай, тирияй, яц1ц1адай, меседилаб, инсулаб, сонсияб, цебесеб, коммунистияб, нелъерав, чиярав, х1алакъав, берцинаб, рогьалилаб, бец1аб, ццидалав, ругьунаб, хехаб, учузаб, рахьдалаб, нахулаб.
Х1алт1и 56.  Прилагательноял лъугьараб куц баян гьабе.

1) Т1оцебе гьелъие бигьаго  бук1инч1о рик1к1адаб чияр росулъ х1алт1изе. Амма замана ун хадуб, гьей ругьунлъана росдал г1адамазде ва г1ажизаб т1абиг1аталде. 2) Гъистаман йик1ана жиндирго гьудулзабаздаса  йорхатай, г1ебаб нодоялъул, ц1удул г1адаб мег1ералъул, дагьаб хъач1абилан кколеб гьумералъул яс. Амма маг1арухъ  къанаг1атал гьелъул ц1ах1илал беразда жаниб роц1араб  зодил г1адаб х1еренаб асар бук1ана. Сундухъниги ялагьич1ого, бит1араб раг1и бадибе абулеб г1амал бук1иналъ росулъ г1емерисезе йокьулароан гьей. Амма росдал г1олохъабазе йокьулаан  гьей ц1одорой, ц1ах1илал беразул яс 
Х1алт1и 57. Гьал предложениязулъ прилагательноял подлежащеелъун лъугьинарун хъвай.

1.Унтарав чиясул къед жагъалаб, къуларав чиясул т1ох багьараб.

2.Учузаб жоялдаса нахъа рак1 бух1ула.

3.Х1алакъаб дег1еналдаса кьарияб дег1енго лъик1.

4. Цояб квералъ чурич1они,  цояб квер бац1ц1алъуларо.

5.Мискин-пакъир рази гьаве, язихъав чиясда гурх1ел гьабе.

6.Г1исинлъимал к1одо гьарулев, к1удиял чаг1азеги вокьула.

Х1алт1и 58. Текст ц1але,  гьелда  гьоркьор  ругел  прилагательноял рат1а росун хъвай,  ва гьел лъугьунеб куц баян гьабе. Кина-кинал каламалъул бут1абаздаса лъугьун ругелали бице.
Хинал къоял т1аде г1унт1ана. Рорхатал гъут1бузда ва т1уцал хъархъазда г1урччинаб т1амах бана. Рик1к1адаб хъах1илаб ралъад бахун доб рахъалъан нижехъе роржун рач1ана ч1ег1ерх1анч1и, милъирщаби ва цогидал х1анч1иги. Гьез жидеего щулиял бусаби гьаруна нижер басрияб рукъалъул горда т1адги, г1урччинаб хъарахъалда гъоркьги, ризаб рохьобги ва рорхатал кьурабалъги. Гьанже росулъ аваданго бук1уна. Радал-бакъанида х1анч1азул берцинал макънал раг1ула. Киса-кирего бат1и-бат1иял т1угьдузул берцинал мах1ал ч1вала. Щибаб къойил дун радал хехго т1аде вахъуна ва магъилъе уна. Т1егьарал ахаз, paгla-ракьан бихьуларел г1ат1идал харибак1аз дир рак1гъезабула. Тамахаб ц1убараб харилъ к1анц1елел гарц1ал рук1уна. Рогьалил бакъул гвангъарал ч1оразда гъоркь кинабго т1абиг1ат аваданаб, берцинаб ч1аголъиялда бук1уна. Нак1к1игьот1ол халатал г1аркьалабазда нек1ого г1урччинаб т1амах бан буго. Амма рик1к1ад ругел рорхатал муг1рузул т1огьилъабазда биинч1ого хут1араб г1аздал хъах1ал т1анк1ал рихьула.
Х1алт1и 59. Тексталъулъ ругел прилагательноязул лексикиял ва морфологиял г1аламатал баян гьаре.

Цинт1аго маг1арул гьаваг1ан  роц1араб, иццул лъимг1ан ц1орораб, лъарал чвали г1адаб чвахи берцинаб, т1ок1к1араб гьаракьалъ гьаб жаниблъиго ц1езабуна.

Гьев вук1ана х1алакъаб черхалъул, ч1ег1ераб гьумералъул ва гьурмал кьералда кинго данде кколарел ц1ах1илал берал ругев чи.

Берцинав, чалухав вас вук1ана Сайгит. Белъараб жо г1анги баг1арлъун бугеб к1вет1алда т1ад  т1еренаб ч1ва лъугьун ругел михъалги, г1исин ц1улакьоялда кьер релъарал ч1ах1иял бералги, надалде гьурщараб, барщараб ц1оросаролъил азали г1адаб баг1арккараб к1ург1араб расги, ясалъул г1адаб бакьулъа узданаб борхатаб лага-черхги, херай Катурайгицин х1ерен  гьаюраб хинаб, аваданаб  гьимиги – гьеб киналъго ясазда цебе къадру борхизабуна Сайгитил. (М.М.).
Х1алт1и 60. Прилагательное ва причастие  бат1а бахъун  х1убал гьарун хъвай.      Прилагательноязул суффиксал бат1а гьаре. Предложениялда жаниб кинаб членлъун х1алт1изабун бугеб бице.

Гьеб мехалъ росулъе лъугьунеб сверулъан ваккун вач1ана цого тайпаялъул рорхатал ч1ег1ерал т1агърал лъурав, хъах1ал мугжузул, г1унсби г1унт1арав лъабго херав чи. Гьезда хадуб, ункъо г1олохъанчияс босун бач1унеб бук1ана, хъах1аб буртина т1ад т1амураб мали. Молода  хадувги  вук1ана   лъабго херав чи. 

Ч1варасул жаназа босун бач1унеб бугилан ккана Мах1ачида. Гьев тамашалъизавун вук1ана молот1а т1амураб буртина ч1ег1ераб гуреб, хъах1аб бук1иналъ. 

К1иго г1олохъанчиясул кумекалдалъун т1аде вахъана, араб г1асруялъго хварав, ах1анже хабалъа къват1иве вахъарав г1адав, хъах1аб гьит1инаб гьумералъул, г1едераб, халатаб хъах1аб мегежалъул, халатаб баг1араб г1аба рет1арав ц1акъго херав чи. Г1олохъабаз бит1а-бишизабуна гьесие ц1акъ халатаб г1аба, бет1ералда лъуна перст1акъия. Жамаг1аталдехун чанго гали т1амуна гьес. Гьесул рилълъин релълъунаан гьанжего-гьанже билълъине ругьунлъараб лъимадулалда.

Музадерида лъана нусиялда къоло лъабго сон барав Занадаса Г1абдулкарим. Гьес т1урт1удулел квералги цере ккун, дуг1а ц1алана.(МШТ).
Х1алт1и 61. Тексталда ругел прилагательноязул мофологияб разбор гьабе ва гьезул жинсиял г1аламатал ва суффиксал рихьизаре.

 Т1оцебе гьелъие бигьаго бук1инч1о рик1к1адаб чияр  росулъ х1алт1изе. Амма замана ун хадуб, гьей ругьунлъана росдал г1адамазе ва г1ажизаб т1абиг1аталде.

Гъистаман йик1ана жиндирго гьудулзабаздаса йорхатай, г1ебаб нодоялъул, ц1удул г1адаб мег1ералъул, дагьаб хъач1абилан кколеб гьумералъул яс. Амма маг1арухъ къанаг1атал гьелъул ц1ах1илал беразда жаниб роц1араб зодил г1адаб, х1еренаб асар бук1ана. Сундухъниги ялагьич1ого, бит1араб раг1и бадибе абулеб г1амал бук1иналъ, росулъ г1емерисезе йокьулароан гьей. Амма росдал г1олохъабазе йокьулаан гьей ц1одорай, ц1ах1илал беразул яс. (А. А.)

Х1алт1и 62. Тексталда жанир ругел прилагательноял г1адатал падежазде сверизаре. Аслуялъулъ кколеб хиси бихьизабе.

 Дица рукъалъул гордал рагьана. Гьогьомараб ихдалил гьороца, гьурмадаги лъухьарун, дие лазатаб асар гьабуна. Гьелъги бохизабуна каранлъ рак1. Гьеб ихдалил гьуриялъ чанги веэдана дун, лъимер г1адин. Дида рихьулел рук1ана г1урччинал муг1рул, т1егьарал гъут1би, разиял гьурмал, рохалил г1умру…. Гьеб батизе бегьула гьаб жакъа бач1араб г1ажаибаб кагъаталъ дилъ бижизабураб рохалил асар. (Б).
Х1алт1и 63.  Х1алт1и хъвай, прилагательноязул разрядал баян гьаре. Кинал каламалъул бут1абаздаса гьел лъугьун ругел бице.

К1удияб къвалал халатги къеда т1аде рехун, цоясул чот1е вач1ана Мах1ач. Рак1алде кколаан чодул кьолонив гьавурав, гьенив г1урав чи вугин гьевилан. Къваридаб сухъмахъалдасан, г1олохъабазда цебе к1анц1изабуна гьес  гьалагаб чу. 

- Ле, музал! – абуна гьес к1удияб гьаракьалъ. – Нуж кире г1едег1арал, щай нужеца гьал хъах1ал мугжузухъ г1ин т1амулареб. Цо чиясул эбел, лъимал бесдаллъун ч1еларин, г1емеразул бесдаллъизе кколилан лъугьин ц1одорлъийищ, бах1арчилъийищ? Бералги къанщун бахъулеб жо гуро ханжар. Гьеб бахъилалде цебе дудаги, дидаги, гьасдаги лъазе ккола щиб ккараб? Щай ккараб? Щив г1айибиявали? 

Мах1ачида сверун рак1арана херал чаг1и. Гьез  т1агърал рахъана.

- Г1едег1уге би т1езе, дир лъимал, - абуна берцинаб хъах1аб мегежалъул чияс. – «Г1едег1и – г1абдал, сабру – г1акъиллъи», - ян аби буго….

Мах1ачида  аск1ове к1анц1ана ва ганч1иде вахана Халил. Гьесул гучаб гьаракьалъ гъоркь к1к1винабуна к1удияв чиясул абулеб бук1араб жо. (М.Ш.). 

Халт1и 64.  Гьал хадур рехсарал журарал прилагательноял кин лъугьарал ва кин хъвалел баян гьабе, гьелги гьоркьоре ккезарун предложениял хъвай.
Щуг1аркьелаб, ц1охъах1аб, т1улакьераб, лъимх1алаб, канч1баг1араб, лъабагьаб, ц1ек1гьуинаб, гьанакьераб, азаркьераб, к1игъатаб, цок1алаб, ракх1алаб, регьелх1алаб.
Х1алти 65. Къокъал  прилагательноял   бат1аго,  наречиял  бат1аго  кьер гьабун хъвай.  Гьезул щибалъул шу-щуялъе предложениялги  гlyцle.
Х1алт1и 66.  Бах1арав,   херав, ц1одорай,   г1антай, лебалаб  абурал прила​гательноял  аслияб ва   актив падежазда    подлежащеелъун ккезарун, предложениял  гlyцle.
Х1алт1и 67.  Гьал  предложенииязулъ  ругел  прилагательноязул   грамматикияб разбор гьабе. Гьезда гьоркьоса   прилагательноял   рат1а гьаре,  гьезул  лъугьин баян гьабе.  

Г1ат1идаб ва бечедаб буго нилъер ват1ан. Нилъер гьанир руго керчал рохьал, рорхатал муг1рул. Муг1руздасан чваххулел бечедал г1орал. Гьез лъалъала г1ат1идал авлахъал. Гьелда т1адеги нилъеца рахъун руго бергьун к1удиял каналал. Ран руго лъел электрикалъул ч1ах1иял станцияби. Ракьалда жа​нир руго къиматал маг1данал, даруял лъимал.
Х1алт1и 68.  Предложениялъул член х1исабалда прилагательноязда гъоркъ х1учч ц1ай. 

 Бат1айиса кинха бук1инеб к1иябго цебееб хIeт1е бегун хадуб, нахъисеб к1иябгоги   беги гурони. (Гь.). Огь, муг1рузда бу​геб нек1сияб шагьар, нус-нус сонал рараб - Темир-Хан-шура. (PXI.). Т1арамагъадисеб суалалде рач1араб мехалъ правлениялда тамашаяб сих1 къот1ана. (Гь.). Къват1алъул кваранисеб рахъалда ругел хъах1ракьуца рохьарал рукъзазде ралаг хожаинасе мут1иг1ав мурид. (Гь.). Гьел рукъзабахъ вук1ана т1адег1анав командующиясул вас. (Гь.). Квербац1ц1алъ долъ гургинаб гьумер бац1ц1ана. (P.XI.). Чвахун унеб буго хехаб муг1рул г1op. (P.XI.). Жеги нак1к1 бук1ана бац1ц1адаб зодихъ. (P.XI.).  Какие мех щун буго,-ян абуна Х1ажи-Мурадица,-Воронцовас сайгъат гьабураб саг1атги чухъил жанисеб каранда кисиниса къват1ибеги ц1ан. (Гь.). Гьев армиялъул тукенчиясдаса гьеб гьариги г1ададисеб бук1ана. (Гь.). Гьесул гъоркьияб к1вет1 далун бугоан. (Гь.). Т1асияб гордахъан яккун ч1арай Пат1имат дида йихьана. Хъах1чараб буртина гъажалдеги бан эхетана гьев. (PXI.). Вугевха гьевги, гьит1инав махх г1адав къвак1арав чи. (Гь.). Нак1к1 батилин рак1алде ккезе бегьулеб нак1икьераб г1аздал мухъги. (Гь.).
Гьел рукъзабахъ вук1ана т1адег1анав командующиясул вас (Гь.). Квербац1ц1алъ долъ гургинаб гьумер бац1ц1ана. (P.XI.). Чвахун унеб буго хехаб муг1рул г1op. (P.XI.). Жеги нак1к1 бук1ана бац1ц1адаб зодихъ. (P.XI.) Какие мех щун буго, - ян абуна Х1ажи-Мурадица,-Воронцовас сайгъат гьабураб саг1атги чухъил жанисеб каранда кисиниса къват1ибеги ц1ан. (Гь.). Гьев армиялъул тукенчиясдаса гьеб гьариги г1ададисеб бук1ана. (Гь.). Гьесул гъоркьияб к1вет1 далун бугоан. (Гь.). Т1асияб гордахъан яккун ч1арай Пат1имат дида йихьана. Хъах1чараб буртина гъажалдеги бан эхетана гьев. (P.XI.). Вугевха гьевги, гьит1инав махх г1адав къвак1арав чи. (Гь.).
Х1алт1и 69. Прилагательное ва причастие бат1а бахъун, х1убал гьарун хъвай.
Вук1анила, вук1инч1ила г1акълу ц1акъав, жив залимав, зулму гучав цо хан вук1анила. Цо къоялъ ханас улкаялда ватанщинав чи вак1аранила. Гьезда жиндица гьикъараб жоялъе жаваб кьеч1ев чи ч1вазевиланги лъазабунила. Кьералъ ч1езеги гьарун, гьикъун лъач1ел ч1ван рехулел рук1анила. Гьикъулеб жоги, бищун ц1одораб жо щиб, бищун г1едераб жо щиб, бищун г1акъилаб жо щибан бук1анила. Цо мискинчиясда гьеб ах1и-х1уралъул ц1акъ ургъел ч1ванила: мискинаб рукъ, рекъай яс гурони къавулъ гьеч1ев чи. Ясалда къо лъик1анги абич1ого, кин хвелеван рокъове вилълъанила, ясалда ханасул суалал рицанила. Ясалъе к1удияб кеп щванила. Гьебги лъаларогойишха ханасул раг1ият бугебан, йоханила яс. Гьелъие жаваб гьадин кье:
Дуниялалда бищун ц1одораб жо г1ин бугила, г1едераб жо бер бугила, г1акъилаб жоги, цересан ч1валел ругониги, ханасда бахъунареб, киг1ан гьит1инаб хат1а мискинчиясул кканиги, гьесда бахъулеб, къуралъубе гурони бортулареб ццин бугила.
Мискинчи ц1акъ воханила, кидалдай жинде ирга щвелаян, цеве-цеве к1анц1олев вук1анила. Иргаги щун ханасда цеве вач1анила ханасул    суалалъе,  ясалъ    малъухъе жаваб кьунила мискинчияс. (М.Х.).
Х1алт1и 70. Прилагательноял бат1аго, причастиял  бат1аго хъвай,  рат1а гьарулеб г1аламат  бице. Гьелги гъорлъе ккезарун предложениял г1уц1е.
Г1едерав, г1едег1арав, хехав, бит1араб, унтарав, сахав, ц1орораб, хинаб, т1аг1араб, т1аг1амаб, гьалдолеб, рекъаб.
Х1алт1и 71.  Прилагательноял гьоркьоре ккезарун  «Дир росу»  абураб темаялда    т1асан 10 предложение г1уц1е.

Х1алт1и 72. Гьал раг1абаздасан бет1ергьанлъиялъул прилагательноял лъугьинаре, суффиксал ва падежал баян гьаре.
 Эбел, яц, дун, мун, вац, эмен, гъол, вас.

Рик1к1ен.

Х1алт1и 73.  Рик1к1еналъул т1елал баян гьаре.

Гьеб бук1ана сентябралъул ахирияб къо. Жамихъе ордер кьуна ц1ияб рокъове вач1ине. К1удиял, щут1алаял рукъзабахъ, лъабабилеб т1алаялда к1иго гвангъараб рукъ щвана щуго чи вугеб гьесул хъизамалъе. Разиго вук1ана к1удияв чи. Гьенивго, г1ат1идаб жанах1алъув векерахъдилев, щивасул рукъзабахъе ваккарилев вугоан гьесул гьит1инав гьудул Ладик. (М.Ш.).
Х1алт1и 74. Гьал тарихал раг1абаздалъун хъвай. Хъвалаго гьал предметиял ц1аралгун данд рай: ах, лъаг1ел, чи, гени, ясалъ. 

3, 7, 13, 25, 39, 99, 119, 177, 255, 1000.

Х1алт1и 75. Тарихал раг1абазде сверизарун хъвай.

12+5=17, 5+8=40, 80:2=40, 130-35=95.

Х1алт1и 76. Гьал тарихал раг1абаздалъун хъван предложениял г1уц1е. 

5 лъаг1ел, 1000-1000 ц1ияб мина, 4 абилеб сон, 7-йго х1алт1ухъан, 10-17 къо, 100 гъурущ.
Х1алт1и 77.   Рик1к1еналъул т1елал, г1уц1и,  бит1унхъвай, бице. Къадаралъул рик1к1еназул синтаксисияб г1аламатал баян гьаре.
Вахъанила авлахъалде херав сих1ручи, лъугьанила гурдил къвалиниса къват1ире х1анч1и риччазе. Хьваг1анила херас гурдел къвал ункъо нухалъ, биччанила къват1ибе анц1ила к1иго х1инч1. Щибаб нухалъ лъаб-лъаб х1инч1 биччалеб бук1анила. Боржун бач1анила т1оцебесеб лъабабго х1инч1: дунял г1аздал ц1езабунила. Боржун бач1анила к1иабилеб лъа​бабго х1инч1: г1азу биинабунила; боржун бач1анила лъабаби​леб лъабгояб: дунял баг1аранила. Боржун бач1анила ункъа​билеб лъабгояб: ц1орорал гьурал пунила, ц1адал разе лъу​гьанила. Г1адатиял х1анч1и гурила рук1арал: щибалъул ункъ-ункъ кваркьи бук1анила, щибаб кваркьиялда анкь-анкь милъир бук1анила.(ХМ).
Х1алт1и 78.  Гьал рик1к1енал падежазде сверизаре.
 Лъабго, ункъ-ункъ, щуго-анлъго.
Х1алт1и 79. Хадур  рехсарал  рик1к1енал  х1арпаздалъун  хъвай.
Масала: 10 : 2, анц1го к1ийиде бикье. 

20:5, 15X8, 25+18, 1000-100, 10,5:5.
Х1алт1и 80.  Гьал рик1к1енал раг1абаздалъун хъвай.     
15, 17, 70, 53, 200, 205, 499, 

Х1алт1и 81. Гьал рик1к1еналгун праздниказда ц1арал хъвай. Гьелги гъорлъе ккезарун предложениял г1уц1е.

1, 5, 9 (май), 8 (март), 23 (февраль), 1 (январь), 

5 (де​кабрь), 7 (ноябрь).
Х1алт1и 82. Составалъул рик1к1енал рат1а гьаре, составалъул рик1к1енал лъугьараб  къаг1ида бице.

Анц1ила цо, к1икъоялда анц1го, ункъого, анлънусго, микьнусазарго, азарго, нусго, лъебералда щуго, къого, къоло ункъо, нусиялда лъабго, миллион.
Х1алт1и 83. Г1адатал, журарал ва составалъул рик1к1енал рате. Гьез предложениялда жаниб т1убалеб синтаксисияб хулухъухъ баян гьабе.

Г1инкъав чиясе к1иц1ул как ах1уларо.(К.). Кавабазул нуц1бузда гьоркьосан тукабахъан, гордахъан Т1агьирида хадув халккун бук1ана мискинзабазул, харабазул ва руччабазул нус-нус бераз ва гьесие аза-азар наг1ана кьолеб бук1а​на. (М.Х.). Къват1алъул к1ия-к1иябго рахъалдасан пашманго рук1ана ганч1ил рарал бец1хъах1иллъарал минаби. (М.Х.). Гьас дибирасухъе кьуна гьесул сордо-къоялъул бут1а: анц1ила ункъо ц1оросаролъил хинк1ги, белъараб мохмохил цо кесекги, лъабго килщикь ккураб ц1амги. (М.Х.). Анц1абилеб къо бук1ана Пат1има Юсупил хъаравул, рокъой  егун йигелдаса. (М.Х.).
К1иябго х1оралда гьоркьоб бугеб манзил нусго-к1инусго галиялдаса ц1ик1к1араб гьеч1о. Гьеб к1иябго цо къаг1идаялъул х1оразда т1оцебе бер ч1валаго, рак1алъе тамашаяб рокьукъаб асар лъугьинабич1ого хут1уларо. Гьелъ рак1алде щвезабула гьанже т1аде бортизе къач1араб ццидалаб г1алхул х1айваналъул к1иго бер. (М.Ш.).
Х1алт1и 84. Рик1к1ен бате ва кинаб разрядалъул хъвай.

Иргадулаб рик1к1еналъ кинаб синтаксисияб хъулухъ т1убалеб бугеб бице.
1. Роол  лъабго   моц1алда  жаниб нижеца лъик1аб рах1ат гьабуна. 2. Гьал лъик1 рагъана, ахирги к1иялго г1урулъе рортун ана. 3.Гьес кокос ц1улакьодул гъот1ол т1олго пихъ кванана.   4. Робинзон  кванида  хадув жиндирго чали минаялде къват1иве вахъана. 5.Дун ц1адухъе г1агарлъана ва рогьалихъ балагьун ч1ана. 6. Дида гьенир лъималазул зирарал гьаркьал раг1ана, цо к1иго вас тирщун т1аде вахъун вач1ана. 7. Мадугьалихъ ругел росабалъа лъимал рук1ана гьел. 8. Гьеб мехалда дида сверухъ щибниги жо бихьизе рес бук1инч1о. 9. Нилъер улкаялъул  щибаб  бок1он, киг1ан  нилъедаса  рик1к1ад бугониги, нилъее хирияб ва г1агараб буго. 10, Самур г1урул халалъи к1инусиялда   лъабго   километр   буго.   11.   Целинаялда   нижер лъабгоясе совхозалъ грамота кьуна.   12. Инсуца паст1аналъул ункъил бут1аялда пер бекьана. 13. Сатиналъул к1иго метрагин бащдаб босун гьабуна дие  гурде. 14. Г1инкъав чиясе к1иц1ул кеч1 ах1уларо. 15. Дос стаканалъул   лъабго  бут1а    гьабун   к1иго    бут1а   чакаралъул ц1езабуна. 16. Дос г1ечул к1иго бут1а гьабун цо бут1а дие кьуна.
Х1алт1и 85.  Гьаб  тексталъулъ ругел рик1к1еназул  морфологияб  разбор  гьабе.

Гьеб бук1ана сентябралъул ахирияб къо. Жамихъе ордер кьуна ц1ияб рокъове вач1ине. К1удиял, щут1алаял рукъзабахъ, лъабабилеб т1алаялда к1иго гвангъараб рукъ щвана щуго чи вугеб гьесул хъизамалъе. Разиго вук1ана к1удияв чи. Гьенивго, г1ат1идаб жанах1алъув векерахъдилев, щивасул рукъзабахъе ваккарилев вугоан гьесул гьит1инав гьудул Ладик . (М.Ш.).
Ц1арубак1
 Х1алт1и 86. Ц1арубак1азда  гъоркь  мухъ  ц1ай. Предложениялда жаниб кинаб членлъун х1алт1изабун бугеб бице.

Лабазан Х1ажияс ц1идасан х1ат1идаса бет1ералде щвезег1ан ворцана гьобол. Гьесие рек1ее г1олеб бук1инч1о гьоболас жинде, цогидаз г1адин, пикру кьолеб гьеч1олъи, доб жив ругьунаб адаб гьес гьабулеб гьеч1олъи. Бугониги, г1адаталда рекъон, гьоболасда х1алт1и-пишаялъул, сахлъи-саламалъиялъул, г1агарал-божаразул гьикъана гьес. Гьоболасин абуни, г1адатго ва къокъго жаваб кьолеб бук1ана.

Цо щивалиго, к1алги бахчун, велъанхъана. Аск1ор рук1араз гьесда г1айиб гьабуна. Гьоболасул бахьикъосараб калам г1адамазе рек1ее г1олеб гьеч1олъиялда рак1 ч1арав, ва гьесие к1ал къазе санаг1ат кканилан ккарав Лабазан Х1ажияс гьурмалъ гьимигун абуна: 

- Гьаб росдал дибир дун ккола, гьоболавчи. Амма цох1о дуца гурони, я Аллагьас, я г1адамаз дида гамач1 реч1ч1ич1оха. 

Жинца дандияв к1алагъоркье реч1ч1арав г1адин, жиндасаго разиго къула-ворхана дибир.  Г1адамазги жидерго дибирасул г1ужда щвараб раг1иялъе жаваб кьуна релъи-хъуялдалъун. Амма гьаниб щибниги рак1алда гьеч1еб жо ккеч1еб г1адин, гьобол живгоги велъана ва сих1ирго дибирасухъги валагьун, гьес абуна:

- Гьеб дагьабги лъик1 буго. Нахъасан килищ гьесиялдаса бадибе хвалчен хьваг1и рекъарабилан гурищ рук1унел. Исламалъ абулеб буго т1аде хур бач1инег1ан ч1ужу-лъималазе кваназе г1ураб жо рокъоб гьеч1они, х1ежалде ин х1арамаб бугилан. Т1оцеве мун х1ежалде ана сверухълъиялда лъалев ц1об гьеч1ев рибачиясул мухьдахъ, гьесие г1ологи х1еж борхизе гьаги бан.   

Гьеб тайпаялъул калам гьаниб киданиги раг1ич1о. Гьоболасул раг1абазулъ гьезда бихьана т1аде загьирлъич1еб, загьир гьабизе жалго х1инкъараб, рек1ел т1иналда бахчун  бугеб жидерго пикру, жидерго анищ.(МШТ). 

Х1алт1и 87.  Маг1наялде  балагьун  ц1арубак1азул  разрядал  рихьизаре.

Щивалиго ах1дана: «Росдада т1аде бач1араб къо умумузул къаг1идаялъ борхизе кколилан». 

· Кинаб къо т1аде ккун бугебали я дуда, я дида лъалеб гьеч1о. Дица абулеб буго гьеб лъазе кколилан, - абуна Мах1ачица. – Гьеб лъалеб бугони, бигьа бук1уна къо борхизе. Тохал г1адамазухъа тохлъи кканщинахъе, бан ярагъгун къват1ире рахъунел ругони, цоцаца гъурун лъуг1илагури гьаб халкъ! 

Гьедин абизе лъиданиги к1олеб бук1инч1о. Гьадинаб къоялъ гьединаб тайпаялъул тамахаб раг1и росдал чияс абуни, гьесда г1айиб гьабизе бегьула, чучаб раг1иялъе г1оло, гьесда даимаб рогьо рещт1ине бегьула. Гьоболасул иш бат1ияб буго. Гьес абун лъик1 ккана. Гьедин пикру гьабулеб бук1ана г1емерисез (М.Ш.).
Х1алт1и 88. Тексталда  гьоркьор   ругел   ц1арубак1ал   маг1наялъул  рахъалъ  рекъон кколедухъ хъвай ва гьезул падеж бице.
Гьелъухъ (дун) (мун) кьела т1орщел.  (ниж) колхозалъул цо лемагалъ ункъо кьег1ер гьабуна (жиб) эбелалъ босич1ого хут1араб къаг1рие (дун) рахь кьолаан. Дица (щиб) т1ахьазул т1имугъ гьабураб?
 Мун (щиб?) г1айибияв вук1иналда мук1урлъарав? Нижер (щивав) щу-щу махщел бук1ана. (нуж) дуй бугеб ресалдаса пайда босе (нуж), лъараг1лъиялде унел маг1арулал  (дун) дуе бит1изе сайигъатги гьеч1о.   
Х1алт1и 89.  Тексталъулъ ругел   ц1арубак1ал   рат1а   росун   хъвай. Гьезул разрядал баян гьаре.
Дун хехго гьаюна гьаб дунялалда,
Гьелъ кват1ана дие рохелгун талих1

 Амма цо хут1арай рохел йиго дир,
Дида гьеб бич1ч1ана, дир яс Асият
Гьаб  дица г1адинаб г1умру гьабизе
Гьаюн гьеч1о дица хирияй  Ася
Гьадинаб ч1аголъи гьелъухъ бук1ани,

Ч1ван г1уруца ине бокьила дие.
Дур къасдищ бук1араб, къвалакь кверги ч1ван,
Ч1ух1ун дир ясалъе ханлъи гьабизе? (Р.Х1.). 
Х1алт1и 90.  Гьоркьор   риччан   тарал   х1арпалги  льун,   предложениял г1уц1е.
Н... лъер Ват1аналъул г1урхъи, г1ат1идаб т1ок1аб буго.
 Ж… дирго т1алаб гьабизе лъаларес чияр т1алаб гьабуларо. Ж...д…рго т1алаб гьабулез чиярги т1алаб гьабула. Ж..д...даго лъалареб жо бицунезда ццин бахъуна дир. Дуца бице  н...ж...р боялда чан чи вугев? Н...лъее бокьула нилъерго Ват1ан. Ж…де-жид…р х1алт1абиги росун, дида аск1оре рач1а.
Х1алт1и 91. Гьаб текст хъвазеги хъван, ц1арубак1азда гъоркь мухъ  ц1ай.
Гьалмагъзаби ратиялдаса киназулго хьул къот1ун бук1ана. (М.Ш.). Гьес жиндирго х1укму т1убазабич1о (М.Ш.). Киназдасанго вохун вук1ана Муртуз, (МШД.). Т1олго лъимал Зайнабихъ ралагьун ч1ана. (М.Ш.). 

Щивас жиндаго  берцин  вихьа-вихьарасул ц1ар рехсезе байбихьана. (М.С.). Чанги бац1 ккураб хъумур буго доб. (М.Ш.). Ц1иял щелбеталги шалил юбкаги щибго жо гьеч1ого, бач1араб киндай (А.А.). Щибаб рукъ, щибаб къват1 г1агарлъана дий (Р.Х1.).
Х1алт1и 92.Тексталда жанир ругел ц1арубак1азул анализ гьабе.

1. Рокъов щивниги чи вук1инч1о. 2. Мун вук1араб бак1ни нижеда лъана. 3. Щибав чиясда дос жинди-жиндир иш баян гьа​буна. 4. Гьеб майданалда кинабго халкъ данделъун бук1ана. 5. Щибасул х1алт1и учителас хъвалеб бук1ана. 6. Киналго чи данделъун гьеб иш цойиде ккезе гьабуна. 7. Лъихъ тараб нужеца  Г1алил чу. 8. Сундухъ нуж г1енеккун ругел. 9. Нилъер улкаялъул киналго нухал Москваялдехун руссаралги гьел Москвалде данделъулелги руго. 10. Дос гьабураб гьунар киназдаго бихьана. 11. Гьез нух теялъе щиб-щибниги бицунеб бук1ана. 12. Гьанже гьел лъугьана жинди-жиндир чуял реццун къацандизе. 13. Х1укуматалъ дие камураб жо щибниги тун бугишха? 14. Щивниги гьеч1еб рохьоб гьесда цо сас paгlaна. 15. Гьеб ишалда щибдай дос гьабуна. 16. Дов чи нижер росулъа ватилаха. 17. Лъоб маг1арда бугеб дег1ен дир батилаха. 18. Гьаб чодул хасият лъик1аб буго. 19. Нолъ нижехъе цо щивалиго лъаларев чи вач1ун вук1ана. 20. Дица кьабараб ц1ал сундаялиго щун ба​тилаха.
Х1алт1и 93. Гьал хадур рехсарал ц1арубак1ал бак1алъул падежазде сверизаре.
 Жив, ниж, щибниги, щиялиго,  гъоб, дун, мун
Х1алт1и 94.  Тексталда  гьоркьор   ругел    ц1арубак1ал    маг1наялъул  рахъалъ рекъон кколедухъ хъвай ва гьезул падеж бице.
Гьелъухъ (дун) (мун) кьела т1орщел. (ниж) колхозалъул цо лемагалъ ункъо кьег1ер гьабуна (жиб) эбелалъ босич1ого хут1араб къаг1рие (дун) рахь кьолаан. Дица (щиб) т1ахьазул т1имугъ гьабураб? Мун (щиб?) г1айибияв вук1иналда мук1урлъарав? Нижер (щивав) щу-щу махщел бук1ана.  (нуж) дуй бугеб ресалдаса пайда босе (нуж), лъараг1лъиялде унел маг1арулал! (дун) дуе бит1изе сайигъатги гьеч1о
Х1алт1и 95. Тексталда жанир ругел ц1арубак1азул разрядал, класс, фор​ма, падеж  бате.
Ц1алиги   ва  рук1а-рахъинги   нижер мажгитахъ   бук1унаан. Бусенги - нижерго т1имугъ, т1ад балеб юргъанги – х1улараб ц1аха. Стол,бак1 нижер бук1инч1о. Портфель щиб жояли нижеда лъалеб бук1инч1о. Нек1о   ц1алдохъабазул   партал льица чурулеб бук1араб, лъица букъулеб бук1араб? Лъадал ц1олев щив вук1араб? Ц1а бакулев щив вук1арав? Кинабго жидецаго гьез гьабулаан.  Ниж рахъине  кколаан росулъе щибаб къоялъ радал, ялъуни бакъанида бакизе    жоялда хадур. Гьединго. ниж  щвезе    кколаан  щибаб    рузман сордоялъ   рукъ рукъалъул  к1алт1е, гарбида   хулжаги  ран,  ханжу гьаризе.  Ханжуги   нижер  г1унк1к1аца  рукъарал   къуч1бухъ 6yklyнаан. Хинк1алги нижер жив-живасул г1уж барал рук1унаан. ... Хириял пионерал! Жакъа  нуж  талих1  6yгe6 г1умруялде данде ч1ван руго. Нужеего щун бугеб ресалдасан пайда босе (Ц1. XI).
Глагол

Х1алт1и 96. Предложениязулъ ругел ч1ег1ер хъварал раг1абазул глаголиял ц1арал бат1аго, предметиял ц1арал бат1аго, кьер гьабун хъвай ва ба​ян кье.
 Васасул х1алт1и эбелалъе бокьана. Лъимал клубалда бат1и-бат1ияб х1алт1и гьабулел рук1ана. Мун агрономлъуи х1алт1и киназдаго лъик1 бихьана. Заман индал, дун херлъи г1ажаибаб жо гуро. Херлъи лъиего бокьуларо. Умумузул аби буго рагъалъ вас гьавуларилан. Яцалъ к1иго раг1и аби квеш бук1ине бегьиларо, Идрис. Бачие чури т1е, чое к1алц1и бай. Яцалъ рет1ел чури дида лъан бук1инч1о.
 Х1алт1и 97. Гьал раг1абаздасан  суффиксазул кумекалдалъун  глаголиял ц1арал лъугьинаре.
Рецц, нич, кьер, куц, къеч, гвендал, карт1ал;
 т1варкъ, квеш, лъик1, ц1унц1ра,  гох1ал. 

Х1алт1и 98.   ей, аи, ой, уй,   и,   ин,   хи, лъи, хин     суффиксазул     щибалъе щу-щу мисал ургъе ва хъвай.

Х1алт1и 99. Жинсиялги жинсиял гурелги глаголал  рат1а гьаре.
Хъвана, хъибихъана, к1ибик1ана, ц1абуц1ана, ц1алана, бигьана, бергьана, гьабуна, хъуна, рек1ана, вигьана, биана, къабукъана, седана, бана, бай бихьана, х1ал бихьана, бет1ер бахъана.
Х1алт1и 100. Переходный ва непереходный глаголал рат1а росун кьер гьабун хъвай.

Гьит1инав чи вугеб мехалда, дун вит1ана г1урдах1ан бак1аризе рохьове. Дун рохьове щвана. Рохьор дица г1емерал гlypдах1анал рак1арана. Бакъанида дие бокьана рокъове т1ад вуссине. Цойидасанго бец1лъана. Ц1ад базе лъугьана. Зоб гъугъалеб гьаракь бахъана. Дун х1инкъана ва к1удияб миккигъотода гъоркь г1одов ч1ана. Пири пирхана. Гьелъул канлъиялъ берал унтизарун, дун къанщана. Дир бот1рода т1ад сундулали цо жоялъул ч1варкь-ч1варкьи бахъана, хъуй багъарана. Цинги дир бот1рода цо жо тункана. Дун г1одов ккана ва ц1ад къот1изег1ан вегун ч1ана.
Х1алт1и 101. Гьал глаголал переходныйлъун ва  непереходныйлъун   ккезарун, предложениял г1уц1е.

 Бахъана,   къанщана,   квана,   биххана,   бач1ана,   ана,   т1уна, пуна. 
Х1алт1и 102. Переходныял ва непереходныял глаголал рат1а росун хъвай. Глаголазул морфологияб разбор гьабе.
1. Набиги Салимги къокъидаго гьудулзаби лъугьана. (М.С.). Набица рак1 къан нодо бук1к1инабуна. (М.С.).  Цоxlo  къоялда жанив Аванес кутакалда херлъана. (М.Х.). Г1умарица, гьесухъе мумажник1ги бегьулаго, гьикъулеб бук1ана. (М.Х.). Меседо, бит1ахъе, г1урул раг1алда г1одой к1усана. Гьелъ шурун бицунеб бук1ана лъедаги ганч1аздаги гьелъ бицунеб жо бич1ч1улеб бугеб киниги (М.Х.). Къварилъабаз ч1унтарай гьей щибаб къойилго нухае яхъунаан ва рач1унел рек1аразда жидерго вас ц1ехолаан. Хъиличица бет1ер хьваг1ана ва гужгатул чвантиниса кагъат къват1ибе бахъана. Бецал чаг1и ц1акъ г1инда т1адагьал рук1унаха, Пат1иматида рач1унел рук1арал рек1аразул гьаракь paгlaнa, цаби гьеч1еб к1алги ч1анк1изабулаго, гьелъ гьикъана. (М.Х.). Г1узаирицаги Хъиличицаги цоцахъ ралагьун бер къинк1ана ва, х1урул нак1к1ги лъезабун т1амун чуялгун ана. (М.Х.). Багьадур сордо бан вук1унаан цин цоязул, цин цоязул гьоров. Хасго лъималазе гьев ц1акъ вокьулаан. Лъимал кидаго гьесда сверун лъугьун рук1унаан. Гьале, гьанже лъималаз сверун ккун гьасие гъудал рик1к1ине квалквал гьабулеб бук1ана. (М.Х.). Ццидахараб гьвеца гьелъул гурдел цо г1игал т1ун ана. (М.Х.). Рагьу бахарабго,  Юсупида кьот1а г1едег1ун вач1унев к1иго рек1арав вихьана. (М.С.).
Х1алт1и 103. Тексталъулъ   ругел   глаголал   рат1а   росун  хъвай ва заман бихьизабе.
Соналдаса нахъе гьес мац1алда жо лъун бук1инч1о. Хулжазда жаниб гьури бахъана. Т1адеялдаса-т1аде рачелги къалаго, Г1умар унев вук1ана. Гьесул гьурмадаги парталалдаги х1урул кьер лъугьана. (М.Х.). Сардилъ дагьабго ц1ад бан гьогьен рехун бугоан. (М.С.). Гьел нак1к1азухъги балагьун, дос жиндирго хераб гьойда абулеб буго: «Бихьулиш, Аргъут, ралъдахъан нак1к1ал рач1унел руго, жакъа ц1ад базе ккола». (М.С.). К1одо, т1ок1аб киданиги дур ццинги бахъинабиларо... Кье нижее гьеб. Цо бащдабг1аги кье... Т1ок1аб чакарги бикъиларо. Гьанже цо минут г1адада  биччазе бегьуларо. (М.С).   
Х1алт1и 104. Глаголаз предложениялда жаниб кинаб синтаксисияб хъулухъ т1убалеб бугеб бице. Ратарал глаголазул морфологияб разбор гьабе.

Саг1ид вагъа-вашарана. Гьак1к1адана. Берал рагьана. Нак1к1улъан г1адин бихьана къеда бигъараб турциялъулаб халича, гьелда т1ад бараб г1арцул ханжар-рачел, маг1арул пандур. Жив кив вугевали гьесда лъалеб бук1инч1о. Ганч1ида бухьарабг1анги к1олеб бук1инч1о бет1ер борхизе. Раг1улеб бук1ана г1адамазул гар-гар, нахъеги байбихьана т1аде ворхизе. Бот1рол унтиялъ берзул нур босана. Цо заманаялъ гьесда йихьана чвахараб халатаб кат1ариялъул йорхатай Зайнабида релълъарай г1адан. Ц1ороберал гьеч1елани Зайнаб йик1инаан гьей. (М.С.).
Х1алт1и 105. Такрарлъи маг1наялъул глаголал рате ва кинал суффиксазул кумекалдалъун гьел лъугьун ругел бице.
Гьев рак1 хехдарулаго, ц1олбол т1анхал т1унго-т1ун рехулев вук1ана. Гьесул х1ухьел хехлъана, к1ут1би сородана. (М.Х.). Нахъасан х1ал кьуни, х1алихьатаб гьойги бортанхъула. (М.М.). Х1асаница, цойги хабар бицине байбихьулаго, т1охдаса гъоркьеги ваккун, цо щивалиго ах1ана.- Шагьидав! Хадижат! Рокъор ругиш нуж? (М.М.). Киг1ан гьарданиги к1одохъа г1арац щунгут1иялда рак1 ч1арал гьудулзаби рек1елъ г1асияб нигатгун, жидедаго жо щолареб бак1алдег1анги ун, къваридго ралагьун ч1ана. (М.С.). Гьанжеялдаса цо чанго къоялъ цеве гьав гуриш пударилев вук1арав жиндир к1одо г1адинай г1адан эбелалъ гьаюн ятила-рилан! (М.С.).
Х1алт1и 106. Такрарлъи маг1наялъул глагол сказуемоелъун ккезабунги ва гьабизабул форма сказуемоелъун ккезабунги 4—4 предложение г1уц1е.
Х1алт1и 107. Бат1и-бат1иял каламалъул бут1абаздасан глаголал лъутьинаре. (Гьал мисалазде нужецаго 5—5 мисал т1аде жубазе). 
а)
мугъч1вазе (пред. ц1ар + мурад. форма глаголалъул)
б)
кеплъизе (пред. ц1ар + лъизе)
в)
лъик1лъизе (наречие + лъизе)
г)
т1адкъазе (наречие + мурад. форма)
д)
лъугьинабизе,   босизабизе   (мурад.   форма+ мурадияб форма)
в) к1очон тезе   (деепричастие + мурадияб форма).
Х1алт1и 108. Тексталда жанир ругел наклоненияби х1убал  гьарун хъвай, гьезул лъугьин баян гьабе.

 Дуца дида гьикъулеб буго, дуца налъи босарабиш ялъуни босич1ебишан?-абун кунч1изе бералги гьарун, Г1арашица гьоркьоб къот1изабуна Хъиличил бицунеб жо. (М.Х.). Рилълъа мунги, Х1усенги ва, метер дихъе вач1а, дица кинабго баян гьабила. (М.Х.). Мун расги къварилъуге, дир хирияй эбел, гьанжелъаг1анги индал росулъа г1адамал х1алт1ун жо балагьизе. Г1умру кьун вохаяв, рек1ел хазина. Дуца дир ургъел гьабуге: аллагьасе рецц буго, г1адамаз кумек гьабила. Мунго ц1одорго вук1а, дарман, к1удияз малъараб гьабе, дуего тушманзаби гьаруге. Киг1ан дуе зах1мат бук1аниги, мун кидаго вац1ц1адавлъун вук1а. (М.Х.). К1удияв г1ун вач1а, дир муг1рул ц1ум. Гьа, гьудулавчи, нух бит1аги! Каримица хиял гьабуна кьижизе. Киг1ан х1аракат гьес бахъаниги ва киг1ан гьес берал къанщаниги гьесдаса макьу рик1к1ад бук1ана. (М.С.). Рилълъа хехго рокъоре инин, — абун Г1исаца гьведа берцинаб мац1 бицине байбихьана. (МШЛъ.). «Цо к1анц1ани киналго кьурдаса гъоркье к1анц1улила гьал ах1макъзаби» — абун гуриш инсуца абураб? (М.Ш.). Т1ок1ав Расул рекъеч1они, щивдай дир гьудул вук1ина? Гьединал рук1ана Г1исал пикраби. (М.Ш.). Х1усенил гьезда ццин бахъунароан, цо-цо рак1 къваридаб мех данде ч1вани, семич1ого ч1олароан. (М.М.). Гъоркьиса гуреб, кьерциса гъутаналда ккараб жоги бицун тезин. (М.Ш.). Г1алибаба расчет кье, г1арац нахъе кье, — абун т1алаб гьабулеб бук1ана цогидаз. (М.Х.). Гьудулзаби, нилъеца г1одоре риччан ишалде байбихьизин. (М.Х.).— Керим Эфенди, гьаниве вач1ая... вилълъая, г1адамазе  расчет кьезин. (М.Х.).
Х1алт1и 109.Тексталъулъ ругел глаголазул заман бице. Глаголазул морфологияб разбор гьабе. 

Т1оцебе гьес бер реч1ч1изабуна Салатаву мег1ералъул рахъалдехун, гьелъие   салам кьолеб киниги. (М.Х.). Зах1матал пикрабаз гьесул нодо бук1к1урк1к1инабуна. (М.С). «Рач1ая, рач1ая, к1иясго рекъел гьабизе,- ян Г1амирханица к1иявго васасда кверал рачинаруна, гьел т1ок1ал рагъиларилан гьедизаруна ва цинги хадуб реэрешедун берцинго гаргадизе т1амуна. (М.М.). Гьесул рагъа-рачариялъ жеги ц1акъ шакдаризавуна Шагьидав. (М.М.). Къват1иве ине кавудахъе щун вук1арав гьев, рокъосан  яккун  яч1ун Хадижатица  ч1езавуна. (ММКъ). Гьес жинцаго гьабураб къохьоллъелинуса барахшадго къват1ире рахъун рач1ана хъах1аб муц1идал гьарурал лалаби. К1ут1буз дагьалго риччизеги гьарун, гьес гьел цо-к1иго нухалъ хьваг1езаруна. (М.Ш.) Рогьине лъик1аланго заман бук1аниги,  гьес  х1укму гьабуна Г1абдурашид   ворч1изавизе. (М.Ш.). Дуеги баркала, балам — абун рази-ракилъарав Г1алибабаца берал къинк1изаруна. (М.Х.). Гьесие кумек гьабизе гъираялъ Г1умар вортун инехъин вук1ана, Кузьмаца гъеж ккун ч1езавуна. (М.Х.) Эмен, мун вохараб жоялда нижги рохарал руго, г1одов ч1а нижгун цадахъ,- абун Г1умарица гьесда шинелалда т1ад г1одов ч1езе бак1 бихьизабуна (М.Х.). Амма Салимица ц1акъго понц1озарулел рук1ана жиндирго к1одол г1унгут1аби. (М.С.).
Х1алт1и 110. Такрарльи маг1на  бич1ч1изабулел глаголалъул формаби рате.

 Ле, дур квералдасан камурав инсан
Дунял риххун гурин хабалъе унев.

Дуца къот1-къот1улеб къиматаб лага

Къоял ч1алг1ун гурин ч1арбида лъолеб. (З.Х1).
Хъурайсин тахта г1адаб рас бахчараб буртина,

 Сук1-сук1ун т1ад лъелги хун, хант1ан нахъа бухьана. (З.Х1).
Борхатаб муг1рул т1огьиб радал бакъ къалъ-къалъула,

Гьеб къалъудасаги гьей нижей къиматай йиго.

 Х1алт1и 111. Гьал глаголазул переходныял непереходныязде сверизаре.

Х1алт1ана, кьурдана, кунч1ана, х1алхьана, к1анц1ана, т1урана, вагъана,

 Х1алт1и 112.  Глаголал рате, кинаб   формаялда   ругелали  бице ва   гьанже заманалъул   формаялде   сверизарун  рат1а  росун хъвай.

Нилъер щивас даим такрар гьабила,

Киналго ракьазде раг1илеб х1алалъ,

Дир республикадул Г1ахьвахъ росулъа

Г1абдулманаповас гьабураб калам:

«Ниж цого Ват1аналъ г1езе гьарурал

Гучаб Россиялъул солдатал руго!» (Р.Х1.).
Х1алт1и 113.   Глаголал   кинаб   заманалъул   формаялда   х1алт1изарун   ругел  бице.
Дадаца кодой ячун, каранде къан баила. 

Керенги кьун бабаца, кьижизе ах  бачина.
Яхъа к1ододейилан, дах1абаба хурхина. 

Хехго кодой к1анц1еян, к1удадаца  ц1унк1ила.
 Халкъалъул къварилъи рак1алда унтун,

Урхъарал васазул сурат цебе ч1ун,

Дур нек1сияв гьудул г1олохъан – поэт

Нахъеги дудехун к1алъалев вуго. (Ц1.Х1.).
Х1алт1и 114.   Тексталда  жанир переходный ва непереходный глаголал рате.
Х1еренго к1одоеги гьимун, Х1айдарица таргьа къвалакье рехана ва нуц1ил к1алт1аса т1илги босун, расалъудехун валагьун ана. 

Щубица биччараб г1урччинаб херги гъванц1иялда к1ут1буца т1олаго, гох1илъехун ралагьун гьаругьин унел рук1ана г1ачи. Гьезда рекъон лъалхъулаго, хъатикь к1век1ун ц1вакараб т1илги г1унт1ун, вач1унев вихьула вехьги.

Гьаб ракьалдаса, т1абиг1аталдаса бер г1орц1улебго бук1инч1о Х1айдарил. Т1аса гурдеги бахъун, толох1оч гьабураб мугъалда лазаталда хинлъулеб бук1ана бакъ. Бакъх1арал г1ачиги бакълъудасан лъарахъехун ралагьун ине лъугьана. Радал бук1араб бот1рол унтиги, бохдузул ц1униги дагьлъун ун, Х1айдар гьанже цодагьав ц1алдон лъик1ан, т1олабго рехьед бихьулеб бак1алдег1ан г1одов ч1езе вач1ун вук1ана. Тохлъукьего цо ганч1ида гъоркьан лъалхадун хьуйги бикьизабун, бит1ахъего вехьасул каранде к1анц1ун бач1ана рит1уч1ил т1инч1. Виххарав Х1айдар, гьеб кквезе квер хапизацин рек1ет1а ватич1о. Нахулъан рас г1адин, г1едерго росулаго т1еренал рорхатал бохдулгун, лъедолеб жо г1адин, ана гьеб расалъудаса г1ебеде. Лъарал раг1алде щвараб мехалъ цо лах1заталъ тархъана, цинги лъарги бахун добехун щварабго, к1обок1ун ч1урканаб черхгун, борхизе халатаб габурги гьабун, цойги нухалъ хадув валагьун тарав вехьасдехун буссун бач1ана. 
Хъах1илаб квербац1ц1алде т1адеги къулун, гьес хиял гьабулаан я ц1ар лъаларей, я жийго лъаларей «лъет1ахъаналъул». Къанщун к1иябго бергун, доб къоялъ кканщинаб жо щибго хут1ич1ого рак1алде щвезабулаан гьес: долъ хьваг1улел квералги, ах1улеб кеч1ги, гъот1ол г1аркьалида далараб квербац1ц1ги  ва нечон холаго живго нахъе лъутараб куцги.
Тириго чодаса гъоркьеги к1анц1ун, Мурад, бикьизабулаго квераца ц1оросаролъгун, Катуралда аск1ове вач1ана. (М.М).
Х1алт1и 115. Глаголазул заманал баян гьаре. Ч1ег1ерхъварал глаголазул морфологияб разбор гьабе.
Кьерхараб зоб бакьулъан роц1ине лъугьана. Нак1к1ги х1икматаб рак1 г1ат1ид гьабулеб хъах1лъиялъ хисана. Г1адаламег1ер, квасквас г1адин, нак1к1алъ т1упун бук1ана. Баккун бач1унеб бакъул ч1орал гьелъулъ паркъолел рук1ана. Рак1алде кколаан, дунял багъарун, ракь кьвагьун, лъугьараб мег1ер ц1адулъ бацун бугилан. Г1одоблъиялда бец1г1урччинал ахал халичадухъего рессун рихьулаан, лабаллъабазда хурзал, къот1араби гьарун, херг1урччинлъун рук1ана гонгахъан, маргъалалъул чабах рихьула. Г1азухъах1ал г1одор нак1к1ал, хъинсазда нахъралаго, т1аде рахъунел рук1ана рохьазулъ, хъархъазулъ ва г1одокарул кваразулъ берцинал х1анч1и, баг1арсиял мокъокъал, бакъанал рачунел рук1ана.

Муг1рул к1к1алабазул сих1къот1и хвезабураб рогьалидаса хадусеб хъуй циналдаса цин ц1ик1к1ана. чадрал сверун г1адамал хьвада-ч1вадулел, илхъаби х1их1идулел, рехъаби баг1адулел, рехьед г1ерг1едулеб, гьаби, гьаракь къун, х1апдолел раг1ула. Г1иял къавул бакьулъ правлениялъул  чадир бихьула, гьеб жинда сверухъ ругездаса штаблъун бат1абахъизе г1аламатлъун бугеб жо т1охда ч1вараб байрахъги радиоялъул кварги  бук1ана. Правлениялъул к1алт1а хъатикь блокнотгун вахъунч1ун вук1ана къунщбузда саву к1ут1арав, к1аркьаби  рац1ц1адго к1к1варав,  михъал т1аса къунц1арав, къокъбицатаб черхалъул чи.

Гьев вук1ана артелалъул хъизамалъул рух1лъун вугев колхозалъул председатель, коммунист Султ1ан. Гьесул инсулаб г1адинаб сипаталдаса араб заманалъул батраклъиялъулаб  яшавалъул кьог1аб дангъва жеги ун бук1инч1о. Гьес гьалмагъзабазулгун, г1одове виччан, накъит гьабулеб бук1ана. х1алт1ул къо бикьун, гьабизе кколеб иш жив-живасда т1адкъалеб бук1ана. Бицунеб раг1и, гьабулеб калам къокъаб, рек1елгъей бугеб бук1ана.(Р.Д.).
Х1алт1и 116.  Мурадияб формаялъул глаголал  рат1а  гьаре, гьел лъугьараб куц баян гьабе.
1. Ц1ализе кидаго кват1ун бук1унаро. 2. Гьабизе льарасе квас, квине лъарасе нах. 3. Метер гьабизе кколеб х1алт1и, нижеда берцинго бич1ч1изабуна. 4.Щибаб праздникалда нижер гьанир чуял рекеризе т1амула.
Намус – ях1 бац1адаз ц1иял асарал

Ц1ализе бан буго дица кабинет,

Коч1ой гьунар бугел шаг1ирзабазул

Шиг1раби рахъизе рагьила басма. (М.М).
Х1алт1и 117. Тексталда жанир ругел мурадияб формаялъул глаголал рате. Гьезул лъугьин баян гьабе.

Гьоболас, вуц1ц1унги ч1ун, бет1ер гьанк1изабуна. Гьесда бич1ч1ана жинцаги гьалмагъзабазги къо бихьун х1адур  гьарурал листовкаби гьанире щун гьеч1олъи. Гьес изну кьун бук1ана цо-цо рик1к1адал бак1азде листовкаби базаралде рач1арал г1адамазухъе кьун рит1изе.

Г1адамазе бокьун бук1ана нахъеги гьоболасул харбихъ г1енеккизе. Амма гьел х1инкъун рук1ана. гьединаб каламалъе г1оло балагь бач1ине бегьулелъулха.

Цо-цояз пикру гьабулеб бук1ана гьоболасул х1арамаб, гьукъараб каламалъул х1акъалъулъ  хабар щун, гьесул к1ал къазе, гьесие жаваб кьезе ва гьев кант1изавизе  вач1арав чи вук1ине кколилан. Гьес живго рик1к1уна г1елмуялъул т1огьиве вахарав ва жинда ващадав цойги гьеч1ев г1алимлъун. Гьаниб бицен буго росдада баркат лъурав чи Лабазан Х1ажияв вугила ва росулъ  бугеб г1адлуги, г1одоре риччайги гьесул г1алимлъиялъул  х1асил бугилан. Росдада т1убазабизе к1олареб иш ккани, гьев ах1ула сверухъ росабазги. 

Гьобол жаваб кьезе г1едег1ич1о. Гьес къот1изеги теч1о аск1ов г1одов ч1арав к1удияв чиясда бицунеб бук1араб жо (М. Ш.).
Причастие
Х1алт1и 118. Тексталда жаниса причастие бат1а бахъе ва заман бихьизабе.
1. Рик1к1адасан раг1улеб бук1ана цо лъицаялиго махшелалда пулеб     щвант1ихалъул гьаракь. 2.Хур  бакьулъ гьабураб гъогъол гъуни г1адин бихьулеб бук1ана г1одоблъи. 3. Г1урччинаб харилъе биччараб кьег1ер  г1адин, жеги  г1ишкъу  ккеч1еб каранда басандулеб бук1ана гьелъул рак1. 4. Г1ашурада вихьана эбелалъул ругънал рухьунев «росдал тохторилан» г1адамаз абулев къокъав Х1усен. 5. Т1аде бач1унеб т1ут1 гьеч1ониги, ц1а бараб эбелалъул гьумер гьогьомизе Г1ашураца квер хьваг1улеб бук1ана. 6.  Раккизе   рач1унел  рук1ана    гlaгa-боржарал, мадугьалзаби, г1айиб щолел щинал. 7. Рак1ги досул лъималазул г1адаб, хехго ццин бахъунеб хехго недегьлъулеб буго. 8. Tlepхьун унеб бакъ нахъ буссинабизе к1олареб  г1адин, Пат1иматихъа г1умру бахъизе бач1араб ч1ег1ераб хвел нахъ ч1вазе к1веч1о сундаго.   (М.М.).
Х1алт1и 119. Причастиял рат1а росун хъвай, гьезул форма, жинс, переходный непереходный рук1ин бихьизабе.
 Чохьол эбел, лъала дур рек1ел ургъел,
Васал цере рач1ун, дуй гьеч1еб х1алхьи.  (P.XI.).
Къо, сордо билараб сог1аб рагъ буго.
Разведкаялъ арав рагъухъан Загьид
Гьале ункъабго къо, вач1унев гьеч1о.   (P.XI.).
Цо вас вижун вуго ч1охъдерил росулъ.  (А.А.).
Рорхатал муг1рузул т1огьилъабазда
 Т1ад тараб итарк1о билун йиго дун. (А.А).
Мун т1аде вач1унан ч1ух1унги гуро,
 Ч1ух1араб лочное раг1и кьун буго.  (А.А).
Х1алт1и 120. Причастиязул морфологияб анализ гьабе.

Тажудинидаса х1арщ чурулев, ццин бахъарав гьудулги тун, Самица сверухълъи лъик1аб х1алалъ тирана. Т1урт1удулеб квералъ Къасум г1одов ч1езе къандалъо цебег1ан ц1алаго, гьелъ абуна. 3. Амма к1одо бигьа-бихъаго чиякьа х1инкъулей г1адан йик1инч1о. 4. Кавуги щула гьабун, к1одо болъодухъе г1агарлъулей йик1ана. 5. Вай аллагь, бечед, унгоха - гьаб гlapцухъа гьабулареб жо бук1унаро. (М.С.)

Х1алт1и 121.   Тексталда  гьоркьоса  причастиял  рат1а  росун  хъвай, гьезул грамматикиял г1аламатал баян гьаре.

1.Г1ерт1ида жанибе, гьелда лъач1ого, цо-цo маг1ил т1ири т1инк1улеб буго. 2.Бец1ал нак1к1азукьа бакъул ч1ор г1адин, бач1ун щолеб буго гьеб кибехунго. 3.Яч1уней йиго школалдаса дарсал лъуг1ун рокъой яч1уней г1адин 4.Гьале цо  къелеселъ  бицунеб  буго, елъулаго жиндир къваридаб заман5.Цевехун валагьун унин х1алихьат, х1ат1аздеги къулун вуго гьев унев. (PXI.)
6.Сами кутакалда ч1ух1ун вилълъунев вук1ана, баччун таргьагун. Гьеб заманалда Сами къенк1олаго Жабидехун, г1ебса-г1ебса  галабиги росун, гьаругьин  къеда нахъе т1ерхьунев вук1ана. (М.С.)
7.Чанги вихьуи вук1ана гьелда, чи холеб мехалъ, дибир axlyн унев.8. Х1абиб ч1вач1ого теларилан, унев вук1арав Махсут1 инсуца нахъ вуссинавун вуго (М.М.). 9. Цойидасанго бахъараб гьалагаб гьорол руруялъ сверухълъиго ц1езабун бук1ана. 10.Нилъерго щиб ккелебали нилъедаго лъаларебин,- абуна цаби гьеч1еб к1алги к1ич1изабулаго, херав Багьадурица (М.С.).
Х1алт1и 122. Тексталъулъ ругел  причастиязул   морфологияб  разбор  гьабе. 
 Амма кида – къадги цо къо бач1ина,

Гьаб ч1ег1ераб т1упан т1аса босараб;

Нилъер бах1арчиял полказда цеве

Гьав наг1ана батад накалда ч1араб.
Вай, къаси гьаб сордо щай рогьунареб,

Рагьун дир беразда Ват1ан бихьизе,

Вай, г1одоса г1азу щай биунареб,

Г1агараб ракьалда керен цун хвезе.(Р.Х1.).
Х1алт1и 123. Гьал предложениязда гьоркьоса причастиял рат1а росун хъвай, гьезул форма, жинс,  переходный, непереходный рук1ин бихьизабе.
  Чияда гьикъарав - г1акъил, г1акъиласда хадув вилълъарав - ц1одор. (К.). Эбелалъ гьавич1евги вац г1емер вук1уна (К.). Лъик1лъи гьабулев ахир вохула. (К.). Ражи ц1оролеб моц1, ц1ер бих1унеб моц1. (К). Хвалчен кьабун къот1улареб, г1уруцаги босулареб (Б.) Pyxl гьеч1еб, х1ал гьеч1еб, х1ат1ал гьеч1еб-билълъунеб, чахъма гьеч1еб-кьвагьулеб (Б). Раг1и г1емерав - вакъарав, буг1а г1емерав - г1орц1арав.
Гьит1инго босараб лъай - т1огьолъ гьабураб нах.  (К.).
Рукъ лъухьараб мехалъ, xlyp бахунеб г1адат. (К.).
Гъосул сурат чанц1ул газеталда бахъараб!
Чан унтараб рак1алъ, лъукъараб рак1алъ
Ва бух1араб рак1алъ ах1улеб бугеб гьеб. (Р.Х1.)
Гьереси  бицаравги хола, хиянат гьабуравги хола. (К.).
Гьабун тараб къот1и к1очонищ тараб.
Х1алт1и 124. Гьеч1олъиялъул форма причастиязул кин лъугьун бугеб  баян гьабе.

Раг1ал гьеч1еб кьуру гьеч1еб, раг1ал гьеч1еб авлахъ гьеч1еб. (К.) Ургъел гьеч1ев чи ватич1ев, чехь бух1ич1ев черх батич1еб. (К.)
Цебе к1вар гьабулеб бук1инч1еб жиндирго мискинлъиялъул кьог1лъи, гьанже т1асаго унеб бук1инч1о. (М.М.) Х1алт1и лъик1аб хехдарич1еб. (К.)
Дуцаго рахич1ел хинк1ал х1арч1инир ралагьуге. (К.) Бет1ералдаса т1ок1инч1еб лъим   ахадаса  т1ок1к1унаро.  (К.) К1к1уйдул  мах1 т1аг1инч1еб, рохъо т1упич1еб г1арадаялъ бухъун бараб ракьалда. (3.XI.) Дур хиялал гьарун дица сверич1еб савмаат хут1ич1о гlypyc ракьалда. (М..Х.) Вай, дун барахщула дур гьумералде, жеги т1егьач1еб т1ад пихъ бижич1еб. (3.XI.). 
Х1алт1и 125. Тексталда жанир ругел причастиял рат1а росун хъвай ва  гьезул   морфологияб разбор гьабе.
1. Meгlep берцин гьабула рорхатал кьурабаз, ч1едерал  парсаз,  ц1ут1арал    хъинсаз, гъваридал   к1к1алаз, бег1ерал    гох1аз ,гвангъарал лъараз, бац1ц1адаб гьаваялъ, ц1орорал иццаз.
 2. Муг1рул берцинлъи т1ок1 гьабула т1огьазда ч1араб г1азуца керчал  рохьалъ, г1урччинаб  хералъ, кьер-кьерал   т1угьдуз, т1иладе      вегарав  вехьас, вехьасул  лалабазул  панаял  бакъназ, г1анч1ал буртбузул х1их1иялъ, бахьиналхухазул гъадиялъ,  г1обал   бурт1азул ээялъ (Р.Х1.).
Х1алт1и 126. Причастиязул заман бихьизабе, гьезул лъугьин баян гьабе.

 Къурай ч1ужуялда к1алал гьикъулев
Киг1ан ц1акъав х1аким вук1ине кколев? (З.XI.)
Амма азул х1ат1икь жибго ах1т1олеб
Х1ок1илги сумалги сас раг1улаан. (3XI.)
Унебго лъач1ого ралъдахъе щолеб
Океаназдацин гьоболлъи балеб. (3XI.)
Г1арцул х1ухьел кьола х1алт1ухъабаца,
Х1урулъ унеб кутак кверде босизе. (3XI.)
Метер кунеб мохмохалдаса жакъа кунеб гьуэр лъик1.   (К.)
Талих1   бугев   чиясул   бихьинх1амаги   къинлъулеб.   (К)
Шурканаб рет1елгин, т1ок1аб формагин
Мун т1охде яхунеб хиял гьабула. (М.Х.)
Х1алт1и 127. Причастие бате ва гьелъ предложениялда жаниб т1убалеб синтаксисияб хъулухъалъул бице.

Расалъиялде т1аде къулараб гох1илъ ах1долеб бугоан гагу. Кибалиго билараб гьудул балагьулеб г1адин, г1азизго магъилъ бан бук1ана гьелъул гьаракь. Манаршада рак1алде щвана гьит1инго раг1араб гагудалги мадинаялъулги х1акъалъулъ кеч1. Ц1ияб бакъаналда рекъезеги гьабун, гьелъ ах1-ах1ун  биччан тана.  (М.М).
   Х1алт1и 128. Гьаб тексталдаса причастие бат1а бахъе ва заман бихьизабе. Предложениялъул кинаб членлъун ккун бугеб бице.

Рик1к1ада, нак1к1ул хьухьазда гьоркьосан щенолеб ц1адалъ г1адин, гьезда бихьана ралъдал раг1алалъул сипат. Хъах1ккараб ч1угъалда гьоркьосан доре-гьанире хьвадулел гьит1инал ччуг1ихъабазул русбиги, ч1ах1иял океаналъул гумулги рихьизе лъугьана. Ралъдал байданги къот1ун, гама гьабугьин чияр шагьаралде г1агарлъулеб бук1ана. Халат бахъараб гьаракьги гьабун, цинги гьеб Босфоралъул къварилъиялдехун балагьун ана.

Х1алт1и 129. Причастиязул морфологияб разбор гьабе. Заман баян гьабе.
 Бакъукь кенч1олеб бук1ана ралъад. Г1исинккун пулеб гьороца гьит1инал карачелал чил-чилиялда цунго-цун рачун рач1унел рук1ана раг1аллъабазде. Раг1а-ракьан бихьулареб ралъдада т1ад ч1иргъи-хъуялда роржанхъилел рук1ана рук1ана чайкаби. Гьел зама-заманалда карачалабалъ реч1ч1улаан. Хадур гьаваялде рахун унаан. Рик1к1алъулелго рик1к1алъулел  гьезухъги валагьун, гьездаги ралъдадаги бахиллъизеги бахиллъун, гьалгъан  хут1ун вук1ана, рек1едего вач1унарого, дур гьел раг1абаз г1акълу босун ккарав дун (Б.). 

  Х1алт1и 130. Тексталда жанир ругел причастиял рат1а росун хъвай. Гьезул лъугьин баян гьабе.

Бищун ц1акъ лъугьун гьоболасда ц1ехолдулев вук1арав херав чияс берал ч1ах1а гьаруна. Ч1ун х1ут1ана гьесул хъатикь цо ккураб роцада сверулел рук1арал ч1ег1ерал ч1умал. Зах1матго бук1инч1о гъункараб, кидаялиго нухъаг1ан ч1ег1ераб бук1араб, гьанже чарлъараб магжилъе кинабалиго х1инкъийищ, тамашалъийищали лъугьун бач1ин бихьизе. Гьесул бадиб ц1ализе бегьулаан «дуца бицунеб щиб? Гьединаб каламалъе г1оло гьаб росу бух1илагури. Дудаго барахщуларев ватани, нижеданиги гурх1а», - ян. 

Годек1аниб сих1къот1и лъугьана. Гьоболас чвантиниса къват1ибе бахъана меседил лъим кьураб г1арцул гъутухъ. Гьелъул т1алъел борхарабго, гьениб  т1ибит1ана кинабалиго татуяб мах1. Гьоболас чангоясда цебе ккуна гъутухъ. Амма цо г1олохъанчиясул гурони бах1арчилъи г1еч1о гьениса папирос босизе. Гьоболас г1олохъанчиясул папиросалда, г1уч1ги ч1ван ц1а рек1инабуна, цинги жинцагоги т1агъур г1адаб к1к1уй къват1ибе биччана. Гьебмехалъ халкъалда гьоркьоб цо маг1арулас цогидасде щурана: «К1алзул каламалъ, т1ад рет1араб рет1елалъ, к1алдир ругел меседил цабзаз, кисиниб бугеб месед бекьараб гъутухъалъ, киналъго абулеб буго гьав чи дунги мунги г1адин хурги бекьун, херги бецун, г1акаги  хьихьун г1урав чи гурилан. Балагьараб мехалъ гьит1инав х1аким гурилан ккола. Щайха дос пачаясул х1акъалъулъ додин адаб гьеч
1ого абураб?» (М.Ш.).
Х1алт1и 131. Текст ц1але. Буголъиялъул формаялда бугеб причастиялдаса гьеч1олъиялъул форма лъугьинабе.

 Рохьихъанасул хъощ, хъощ гуреб, г1езег1ан багъилаб, къазе нуц1а-гордуги бугеб, гьит1инаб рукъ бугоан. Гьениб бугоан ц1а бакулеб гъасито, х1адураб ц1ул. Амма ц1а гьезухъ бук1инч1о. Къват1ибалде данде ккун, лъик1го танкун бугоан гьениб. Цебе ц1улал хъвалхьенги лъун гьабураб, х1отол бусенцин бугоан. Щулияб хъалаялъуе йорч1арай г1адин, рак1 парахалъана мискинай Пат1иналги гьит1инай Сакинатилги (М.Ш.).

Х1алт1и 132. Причастиялъ предложениялда жаниб т1убалеб синтаксисияб хъулухъалъул бице.

Рохьихъанасул хъощ, хъощ гуреб, г1езег1ан багъилаб, къазе нуц1а-гордуги бугеб, гьит1инаб рукъ бугоан. Гьениб бугоан ц1а бакулеб гъасито, х1адурб ц1ул. Амма ц1а гьезухъ бук1инч1о. Къват1ибалде данде ккун, лъик1го танкун бугоан гьениб. Цебе ц1улал хъвалхьенги лъун гьабураб, х1отол бусенцин бугоан. Щулияб хъалаялъуе йорч1арай г1адин, рак1 парахалъана мискинай Пат1иналги гьит1инай Сакинатилги (М.Ш.).
Х1алт1и 133. Тексталда жанир ругел причастиязул морфологияб разбор гьабе.

Гьоболасул чу-ярагъалъухъги, рет1ел-куналъухъги балагьун, г1адамаз пикру гьабулеб  бук1ана гьенив г1адатияв гьобол 
инн
, кинаб бугониги к1вар бугеб ишалъе вач1арав х1аким ватилилан. Гьел тамашалъун рук1ана гьев росдал бегавуласдаго рещт1инч1ого, мискинчи Дингал Булатихъ рещт1иялда. Гьале гьанже, къвалал халатги рет1ун, гьев годек1аниве вач1араб мехалъ, гьезда бич1ч1ана гьев х1аким гуревлъи, унго-унгояв маг1арулав вук1ин. Цин цояс, хадуб цогидас иргадал гьикъулеб бук1ана гьоболасда сахлъи-саламалъиялъул, х1алт1и-пишаялъул, г1агарал-г1унт1аразул, боц1и-панзалъул (М.Ш.).
Деепричастие
Х1алт1и 134.  Араб заманалъул деепричастиялъул лъугьин баян гьабе.

Баркала -ян абуна маг1арул мац1алъ лъукъарас лъимги гьекъон.   (М.М.) Кинабго жо к1очон тун  бук1ана гьелда. (М.М.)   Эхеде раялъги  рахун гьанире щварабго, г1урччинаб харде х1ама, яги чу биччан буртинаги   гъоркье  рехун х1ухь бахъизе регула гьал.  (М.М.)  Дир росин абуни, цебебухьги бан х1ухь къот1ун жиндирго чакма-хьит букъулев вук1уна. (М.М.) - Унге, ле Хочбар т1аде Хунзахъе, дуца умумал ч1ван васал ратила, дуца руссаби ч1ван лъудби ратила. (А.А.)
Х1алт1и 135. Деепричастиялъул грамматикиял г1аламатал баян гьаре.
Г1анк1ал, цурдул цадахъ ворч1ами кьун,  кьерда ч1ола.
Кьураб талих1 баркун  хадуб, кверал росун, рохел лъола.
Рехъен гьабун хъазал рач1ун, хъваш-баш гьабун  г1одор ч1ола,
Хадур гьарун гургуралгун, габурхалат хадуб гъола.
Байрахъалгун гъозда цадахъ пилазул  боял решт1уна,
Пургоназда бисалги ран, рит1уч1ал т1аде г1унт1ула (Ц1Х1).
Х1алт1и 136. Деепричастиялъ предложениялда жаниб кинаб синтаксисияб хъулухъ т1убалеб бугеб?

Нахъисеб къоялъ Зубаржат, командирас хасаб т1адкъайги кьун, цо киеялиго йит1ун ана. (М. М.) Кваназеги гьарун гьелъ бакъанида г1ачи реч1ч1ана, рахьги хъубузухъе т1ун гъасда квалквалдизе лъугьана (М.М.) Мунго дуего г1ун, Къади, мун хвараб мехалъ хабалъ вук1а. (М.М.) ...Хвалчада т1ад кверги лъун, гьев Г1абдулат1илихъ хагана. (М.М.) Руччабазда хадур, рагъабаздаги ч1ун, г1одулел руго лъимал. (М.М.) 
Х1алт1и 137. Тексталда гьоркьоса деепричастиял рат1а росун хъвай, гьезул  морфологияб разбор гьабе.
Бакъвач1аг1дал г1ерет1ги ц1ун,г1анк1ил к1одо  т1аде  щола.
Г1унт1ун т1илгун, хадувго  цун, царал к1удада ваккула.
Гьал к1иязго т1илги кьабун, кьурдиялде бай бихьула.
 Кьерал гьарун,  гьалмагъзабаз гьезда т1аде г1арац хьала.     
Гьоркьор реч1ч1ун катил т1анч1аз, г1одогьунарал гьарула.
 Г1анграл рач1ун к1анц1олаго, квач1ида рехун рахъуна.   (Ц1XI.).
Х1алт1и  138. Гьал глаголиял ц1араздасан деепричастиялъул арабги  г1ахьалабги  заманалъул  формаби лъугьинарун, хъвай.
Ин, боси, кьолой, т1ей, ц1алдей,    макьихин,    бег1ерльи, пуй, гьорой.
Х1алт1и 139.  Деепричастиязул  морфологияб разбор гьабе.
 1. Талих1ав г1олихъан, михъалги кьурун,
Х1инч1 г1адин ххарана къадахъан т1аде (Р. Х1). 
2. Нолъ макьилъ вихьана, кьалда лъукъ – лъукъун,
Кьурда квер ч1ван унев, бида вец1ц1ун дун.
Кьуруги бат1алъун цеве унаго,
Цо лъарал раг1алда г1одов кколев дун (Р. Х1.).
Х1алт1и 140. Текст хъвай. Деепричастиял рате. Предложениялда жаниб т1убалеб синтаксисияб хъулухъалъул бице.

Бакъанида Х1айдар вихьарабго, Марьям-к1одода бич1ч1ана гьесие цо хиса-баси ккун бук1ин. Щибаб къоялъ гьев гьалагаб гьури г1адин к1алк1ала  ч1ван кавуги рагьун,  вач1унаан азбаралде лъугьун.

Гьале, жакъа гьев г1унцузеги гьавун, х1ухь къот1ун вахун вач1ана болъодухъа т1аде ва к1одоца цебе лъураб рахьги добег1ан цун,  т1ехьалде т1аде къулана. Амма Х1айдарида т1ехьалда цох1о  мухъги бат1а бахъизе лъалеб бук1инч1о, киналго х1арпал  ц1унц1раби г1адин женкъолел ругилан кколаан (М.М.).
Х1алт1и 141. Деепричастие ва наречие бат1а бахъулеб куц баян гьабе.       Деепричастие кин лъугьун бугеб бице.

 Къокъун ана рух1арал роол къоял, свана муч1дуздаса г1урччинаб кьер. Кьерхадул къалиги ч1валаго бач1ана хасалихълъи.

Бакъвараб хер-сумалъул ва т1анхазул т1анса т1ибит1арал нухаздасан щибаб къоялъ бакъанида росулъе унел рихьула фермаялъул х1алт1ухъаби. Гьалмагълъиялдаса нахъа т1ун, гьаругьинан гъоркьат1аде  рахун унел руго Пат1иматги Манаршаги.

Цох1о нухалъ гуро гьел к1иялго гьедин нахъа хут1улел рук1арал. Сих1ирай Пат1имат росулъе щолеб мехалъ, кидаго багьанабиги ратун, лъалхъулаан ва ишаналги гьарун, Манаршаги ч1езаюлаан. Дояркаби берзукьа т1ерхьаралго, гьал нухда гъоркьехунги лъугьун, цо залимаб ганч1ида  цере г1одор ч1олаан. Кват1ич1ого ваккун вач1унаан хехго хухьелги ц1алаго свакарав Сайгит.

- Тамахлъанаха, - янги абун гьев ясазда аск1ов ч1олаан ва аваданал харбал рицине лъугьунаан.

Канлъи къот1улеб мехалъ Сайгитил хабар лъуг1улаан ва эхедеги ворхун, гьес абулаан:

- Гьанже ирга дуде бугоха, Манарша, - ян.

Ясалъги г1емерго лъик1аб бицинабулароан. К1аркьада кверги ч1ван, хьибилалде гьет1изе бет1ерги гьабун, г1исинаб бакъаналъ ах1ун биччан толаан гьелъ кеч1. Коч1оца Сайгитие асар гьабунаг1ан, гьес х1ухьел ккун г1инт1амунаг1ан, шавкъ балаан коч1охъаналдаги (М.М.)
Х1алт1и 142. Тексталда жаниса араб заманалъул деепричастиял рате. Гьезул лъугьин баян гьабе.

Бакъ т1ерхьун ана. клубалда цебе жеги къот1улеб бук1инч1о зурмил къвакъвайги къолол хъудиги. Руччабиги бихьиналги берталъ бат1а-бат1аго ч1олеб цебегосеб г1адатги г1ин кьурун рехун, жакъа ясалги васалги цадахъ, цоцада гъорлъ журан бак1азда ч1ун рук1ана.

Манарша нахъег1ан г1одойги ч1ун, кьурдулезухъ ялагьун йик1ана. доле кодоб т1илги ккун, сверуде вахъун вач1ана Расул. Т1адагьго цо свериги бахъун, рахъ-рахъалде валагьун, данде кьурдизе щийдай къабул гьайилаан вугев гьев, Пат1иматида цеве лъалхъана. Гьаругьин гьелъул гъажалда т1илги к1ут1ун нахъ вуссун унев гьев, узданго накалдаги ч1ун, кьурун т1аде вахъана. Гьесда хадуй яхъун яч1уней Пат1имат, пархун унеб х1инч1 г1адин, рорхун квералгун, сверудаса цее лъедон ана. Кидагоялдаса берцинлъун, чалухлъун йигей гьелъухъ ралагьун гьалгъан хут1ана г1адамал. Расул г1одов ч1ун хадуб, гьес кьураб т1илги кодоб ккун, Пат1имат иргадал васазухъ ялагьана. Г1олохъабазул кьерда т1асан хъущт1ун ана гьелъул балагьи. Пат1иматил гьимулел берал т1аде щвара-щварав шавкъалда гьесулев вук1ана кьурдизе вахъине гьелъ т1ил жиндихъе кьолеб г1адин. Амма жидеда гьоркьосанги ун, Пат1имат Сайгитида цее ч1арай мехалъ, гьел щаялиго г1одоре ралагьун ана (М.М.).
Х1алт1и 143. Гьаб тексталда жанир ругел деепричастиязул морфологияб разбор гьабе.

Рагъида рахъун ч1ун гара-ч1вариялда вугев гьоболасда ва Булатида вихьана, боржараб жо г1адин, кьили гьеч1еб чот1а росулъе вач1арав г1олохъанчи. Бит1ахъе, годек1анив г1адамазда цеве чот1асан г1одове к1анц1ана. Гьесул рет1ел т1у-т1ун бук1ана, бет1ералда т1агъур бук1инч1о ва бидул ц1ун бук1ана. Г1олохъанчи  г1адамаз сверун ккуна. Гьеб лах1заталъ к1иго кьвагьи бахъана росулъ (М.Ш.).
Х1алт1и 144. Деепричастиялъ предложениялда жаниб т1убалеб синтаксисияб хъулухъалъул бице.

Кьерхана халатал хасалихълъиялъул къоял. Г1исинккун балеб ч1амуч1аб ц1адалда гьоркьоб ракьалде хьваг1изе гъугьана тереталъул тамахал хъах1ал гарал. Театралъул г1ат1идаб зал г1адамазул кьабун ц1ун бук1ана. Къокъун ана рух1арал роол къоял, свана муч1дуздаса г1урччинаб кьер. Щибаб къоялъ гьев гьалагаб гьури г1адин, к1алк1ала ч1ван кавуги рагьун вач1унаан азбаралда лъугьун. Мугъазда гъалгъаларал т1ингъалги ран, хасалил бакъулъ хинлуълел рук1ана росдал хараби (М.М.).      

Наречие
Х1алт1и 145. Текст ц1але, наречиял рат1а росун  хъвай, гьезул разрядал баян гьаре.
Дун гьанжеги авлахъалда, гьанжеги г1ат1илъуда, гьанжеги ракьул ва г1урччинаб харил мах1 бахъараб гьава жанибе босулев вуго. Апрель моц1 ахиралде щолеб буго. Цудунго, циндаго их т1аде щолеб буго. Авлахъалдаса г1азу цебего т1аг1ана. Киса-кибего, нухлул квараниса ва квег1иса, рик1к1ада ва г1агарда, киналго щобазда ва гох1азда хасалихъе рекьарал жал гlypччинго рихьула. Дора-гьанир бак1-бак1алда рихьула гьанжего гьанже к1одолъизе лъугьарал гирагарадул т1анхал. Амма ав​лахъалда гьанжеялдего ц1акъ лъик1 бук1ана. Г1ажаибго рак1 бохизабулеб куцалда дунял г1одобе биччан бук1ана. Бакъ кибего щун бук1ана. Ризго ругел хъархъазда жани-жанире к1анц1ун ругоан ч1орал.
Х1алт1и 146. Гьал раг1абаздасан наречиял лъугьинаре.
Хасел, их, квен, рет1ел, хьибил, дег1ен, лъабго, ункъо, доб, хех, мекъаб, бац1ц1ад, щай, кин, парт1и, радал, бежун, кида. 
Х1алт1и 147. Гьал наречиял кин лъугьаралали баян гьабе. Гьелги гьоркьоре ккезарун  предложениял ургъе.
Бокьухъе, т1огьса, т1орщаликъ, ресукъ, гьаниб, гьедин, к1и-х1и, лъабихъе,  лъабц1ул, к1ут1ун, к1алагъоркье, чехьат1аде, ихдал, квараниса, хехго, г1урччинго, бегуниса.
Х1алт1и 148. Гьал раг1абазда гьоркьоса наречиял хъвай.
1. Жаниб, къват1иб, къот1ноб, рохьоб, Гъуниб.
2. Рик1к1ада, маг1арда, доба, магъилъ, ахикь.
3. Радал, моц1ица, богода, анкьица, къобакъинег1ан.
4. Къварилъиялъ, квешезе, гьедин, бокьун, бокьухъе.
5. Кьвагьун, кьвагьан, зваргъун, зваргъан, нечон.
6. Гьабсаг1ат, гьаб саг1аталъ, цо нухалъ, к1иго нухалъ.
7. Гьабихъе, батухъе, бицухъе.
8. Рачлихъ, къвалакь, магъакь, ганч1икь.
Х1алт1и 149.   Наречиял кин лъугьаралали ва хъвалелали баян гьаре.
Ч1орбит1ун, ч1ванкъот1ун, т1ат1ала, чехьат1аде, к1алагъоркье, гьабсаг1ат. 
Х1алт1и 150. Гьал раг1абаздасан наречиял лъугьинаре.
Хасел, их, квен, рет1ел, хьибил, дег1ен, лъабго, ункъо, доб, хех,  мекъаб, бац1ц1ад, щай, кин, парт1и, радал, бежун, кида. 
Х1алт1и 151. Тексталда жанир ругел наречиязул лъугьин баян гьабе.
  Х1урматго бет1ер къулун, къабул гьавуна гьев к1алт1а эхетарас. Х1ат1алги рац1ц1ун, т1аса бахъараб щурунт1агъурги г1айибаб квералъухъе кьун, бет1ералда бащдаб хъах1лъараб расги бит1а-бишизабулаго, Г1абас жаниве лъугьана. Щибаб сураталъ, щибаб чияр махщелалъ гьесул рак1 г1едерго х1алт1изабун, гьалаг гьабулаан, хадуб суратазда цеве щведал, х1айранго, г1емераб заманаялъ цеве эхетун пикрабазда хут1улаан (Г1Р).
Х1алт1и 152 . Наречиял рате ва гьезул морфологияб разбор гьабе.

Жамбулатица гьел рачана лъик1аланго лабалаб хьонлъиялдасан г1одоре. Кире унел ругелиланцин гьикъич1ого, гьезда цадахъ ана эбелги ясги. Кутаклъулеб бук1ана гъоркьан т1адейищ, т1асан гъоркьейищ пулеб бугебали лъалареб, биххараб гьури. Нак1к1 лъураб г1адин бук1ана г1аздал х1ур бахъараб рохьоб. Дагьаб цебеги мусру жемарал г1адин, хъах1го рук1арал гъут1би, газдадасаги эркенлъун, ч1ег1ерлъун рихьулел рук1ана. Гьелъ рохь дагьабги бец1лъизабулеб бук1ана. Эбел-ясалъе бигьаго бук1инч1о ц1акъго лабалаб, гвендахараб хьонлъиялдаса г1одоре рилълъине. Жамбулатица, таваккалго гьеч1ого, Пат1инал квер ккуна, гьелъ инкар гьабич1о. Ясалъ эбелалъул цояб квер ккуна. 

Рохьил танкелалъуве щвараб мехалъ, ч1ана Жамбулат. Рахъ-рахъалде валагьана. Лъик1аланго къо бихьана г1аздалъ къарал, рохьихъанасул хъорщалде т1аде кколарого (М.Ш.).
Х1алт1и 153.  Гьаб тексталда жаниса аслиялги  аслиял гурелги наречиял х1убал гьарун хъвазе.
1. Г1умру гьуинлъаги гьанже нужеян,гьоц1о к1алдиб хъвала дуда якьадалъ.
2. Метер рогьалида мун кьезе изну инсухъе кьунишан рач1ина чаг1и.             Гьас цин умумазул хабарги бицун, хадуб байбихьула Асялгун к1алъай.
3. ...Гьелъие кеч1 ах1улеб бук1ана даим рек1ел анишазул пашманлъиялъул.
4. Сух1маталда гьоркьоб, гьезухъ балагьун, пашманлъана дир рак1 рик1к1ада росулъ.
5.Квасквас бак1арулел руго дур ясал, аск1ор харда регун руго бихьинал.
6. Дун вук1ана поэт дур гьимиялъул, гъоркьан балагьараб к1иго бералъул.
7. Квербац1ц1алъ   гургинаб   гъумер   бац1ц1ана.
8. Ле, бидулав ах1макъ, мун мекъи вуго!
9.Гьанже гьеб кинабго ккана г1аксалда Асяда рукъ ч1вана ч1обого данде.
10. Эбел магъилъ йиго, эмен маг1арда эмен х1инч1 ятани, йоржине йиччайа 
11. Х1арччинир  ражидалъ  рук1ана  хинк1ал,х1оринир регарал ганшал киниги.
14. Бадиб   ч1валеб   бакъалъ   беццлъизе  гьавун,дун гьаваялдасан унев ватана.
15. Гьа, бице, Асиятдида дур  къасдал,—къаламги  кодоб  ккун,  хадув  вугин дун.
16. Цоязда гьеб къана щокъроб ракьалъун, цоязул рек1еда рек1ана ц1алъун. (Р.Х1.).
Х1алт1и 154. Гьаб  тексталда жанир ругел наречиял рате ва гьезул лъугьин баян гьабе.

1.  Г1иял рехъен г1адин хъамун нак1к1алгун, рик1к1аде къват1исел ракьазде ана. (P.XI.)
Рохалил хабарлъун боржа, дир калам,бадибе жо ц1арал кьерилазухъе. (P.XI.)
 2. Салим, г1урччинаб харда т1ад буртинадул,кенч1елги гъоркье бачун, г1одов к1усана. (М.М.)
 3. Муг1рузул т1огьисан т1инч1аб най г1адин,чабхазул к1к1алахъе уней йиго ай. (P.XI.)
 4. Гьелъин г1олохъанлъи хех т1аса унеб херлъидал биценалъ бук1унеб нужер. (P.XI.)
 5. Гьедин санал ана векалг1ан х1инцгогьедин ана санал саг1талг1ан хехго.

 6. Щобда лъалк1ги гьабун, хъах1лъи лъарабго иццде йортулаан х1ат1ида  г1иц1го.   (P.XI.)
 7. Иццуниб лъел ц1олей Г1усманил лъади сух1маталда  гьоркьоб гьезухъ  балагьун.   (P.XI.)
 8. Пашманлъана   дир   рак1   рик1к1ада   росулъ.   (P.XI.)
 9. Мелалъ хъах1 гьарурал кверал рац1ц1ана квербац1алъ гургинаб гьумер  бац1ц1ана. (P.XI.)
10. ...Радал, бакъанида бот1ишалги кьун,бищун беццулеб квен гьазул гьеб буго.   (P.XI.)
11.
Шагьаралда бугеб гьеб дир минаги гьоболасе даим рагьараб буго. (P.XI.).
12. Дица бищун цебе рецц гьабилаан т1оцебе гьезие дарс  кьурал нужей. (P.XI.)
13. Дун дудаса г1емер рик1к1аде ккана,г1урхъаби тун къват1ир къоял т1амуна. (P.XI.)
14. Хъатамасан данде  риди  хун,  бакъвараб хинк1 квине лъугьана гьев (М.М.).
15. Квешезего г1адин  гьеб параялъги рак1алде бач1ана,беццасул рукъалъул бец1аб бок1нида  бараб  гъадаро,гьениб бахчун бугебхазина (М.М.).
16. Султание квешезе ч1езабич1о Мусаца машина, гьев нухда ватараб мехалъ.

Частицаби
 Х1алт1и 155. Тексталда жанир ругел частицаби рате, гьезул маг1на (оттенок)  кинаб    бугеб хъвай.

1. Рек1ел бух1иялъул х1акъикъат бицун, цо х1ухьел угьизин гьудулалдехун.
2. Дуниш чара хварав, чаниш къадараб, рокъой тарай гьудул гьаний йик1иниш?
3. Гали  бахъанаг1ан нахъехун билълъун,кьун. буго дуниял данде багъизе.
4. Баккараб моц1ролг1ан ц1ар бугел лугбай ц1ерлъун pyxl  биараб  х1ухьел угьизин.
5.  Гьороца хъамулеб хъах1аб нак1к1 г1адин,дун нухда рег1ула г1абдалги гьаюн.
6. Г1арцул забру бугеб зурма-къалигун,къоялъ кьабуниги руго г1оркьилал.
Х1алт1и 156.   Частицаби  группабазде рикьун, х1убал гьарун   хъвай.
Щивав ц1алдохъанас жиндие торг1о бит1еян учительницаялъухъе хъвани, гьелъул х1ал к1велишха гьелшинал тарг1ал рит1изе.   (М.Ш.)   

 Лъица дуда абураб кагъат  хъваян. (М.Ш.) Командирин абуни, доба рик1к1адасан рек1арав ваккаралдаса нахъего дурнабаз гьесухъ хал ккун вук1ана.  (М.М.) 

 Нужеда рак1алдейиш кколеб гьадинабгойин дуниял бук1араб, гьадинин г1адамалги рук1арал абун—байбихьана гьес жиндирго хабар (М.Ш.)  

 Кинаб  бугишали  бихьизецин лъицаниги гьеб  кодобе босич1о.   (М.Ш.)   
Гьеб   бук1ана  Каримиеги  бищунго  зах1малъун (М.Ш.) Щибилан гьес инсуда абилеб? (М.Ш.) Нижер кьурабахъа  къо унеб буго, Кьилимег1ерги  тун, бакъ унеб буго. (Р.Х1.) Дида гьанжелъизег1ан лъан бук1инч1о нужер махшел бук1инилан,— абуна лъималазул рагъа-ракариялда г1ажаиблъарай эбелалъ. (М.Ш.) Рехун тараб рукъалда аск1оса г1ебеде унеб мехалъ г1адамаз х1инкъун гьенибехун берги реч1ч1изабун дуг1а ц1алулаан. (М.Х.) К1ич1араб мег1ералда пахьул г1оркьал ругел ц1оробералги ран, сверун мутаг1илзаби лъугьун, динияб къаг1идаялда къуръаналъул т1анчал регулев вугоан Мулла Г1ариф. (М.Х.)
Жамбулатица гьел рачана лъик1аланго лабалаб хьонлъиялдасан г1одоре. кире унел ругелиланцин гьикъич1ого гьезда цадахъ ана эбелги ясги. Кутаклъулеб бук1ана гъоркьан т1адейищ, т1асан гъоркьейищ пулеб бугебали лъалареб, биххараб гьури. Нак1к1 лъураб г1адин бук1ана г1аздал х1ур бахъараб рохьоб. Дагьаб цебеги мусру жемарал г1адин, хъах1го рук1арал гъут1би, газдадасаги эркенлъун, ч1ег1ерлъун рихьулел рук1ана. Гьелъ рохь дагьабги бец1лъизабулеб бук1ана. Эбел-ясалъе бигьаго бук1инч1о ц1акъго лабалаб, гвендахараб хьонлъиялдаса г1одоре рилълъине. Жамбулатица, таваккалго гьеч1ого, Пат1инал квер ккуна, гьелъ инкар гьабич1о. Ясалъ эбелалъул цояб квер ккуна. охьил танкелалъуве щвараб мехалъ, ч1ана Жамбулат. Рахъ-рахъалде валагьана. Лъик1аланго къо бихьана г1аздалъ къараб, рохьихъанасул хъорщалде т1аде кколарого (М.Ш.). 

Х1алт1и 157.    Тексталда жаниса  союзал,  частицаби  хадурег1елал     х1убал гьарун хъвай.
1. Мег1ерг1анаб харил г1арахъ бихьана дида. 2. Ралъадг1ан к1удияб xlop бихьула гьениб. 3. Г1умар г1адин ц1ализе ккела киналго. 4. Г1алини хирияв вуго дозие. 5. Гьеб собраниялде херав Г1исацин вач1ун вук1ана. 6. Дир эмен росулъ агрономлъун вуго. 7. Печин дие бокьулеб, генийин бокьулареб. 8. Цо гьаракь раг1ула клубалда аск1об, 9. Машинадай досухъе бач1унеб. 10. Мунха ле, Г1али, дие къвариг1ун вук1арав. Расулг1аги вач1инч1иш, Тамара. 11. Бац1алин нижее сурарал гьенир. 12, Гьая, дир гьудул, бихьея карандаш? 18. Г1умарниги вит1еха рокъове. 14. Дуцаниги т1убазабе нижер мурад. 15. Гьабщинаб т1ехь кисадай асие щвараб? 16. Ах1мад г1агардег1ан бугеб гъот1оде вахана. 17. Кверал чуризецин лъим хут1ун гьеч1о. 18. Мунго цойиш, эбелцин. гьеч1иш? Досда нахъасахун цо бац1 баккун бач1ана. 19. Ват1аналъе г1оло pyxl кьурал васал. 20. Васас кагъат бач1инч1о, гьелъие г1оло нижги рах1ат хун руго. 21. Апрелалъул ахиралде хинал къоял рук1ана, амма сардал жеги квачарал 'рук1ана. 22. Нужеца рац1ц1алъи ц1унарабг1ан нужер сахлъи бук1ине буго. 23. Дов сахлъун вуго, амма досда жеги х1алт1изе к1оларо. 24. Дида дов вихьана, амма лъач1о. 25. Вацг1ан лъик1ав гьеч1о мун. 26. Клубалда нахъа школалъул к1удияб пихъил ах буго. 27. Г1и хъутаналдаса къват1ибе бахъун буго, амма гьеб жеги росулъе щун гьеч1о. 28. Жакъа киниги метерги х1алт1ани, гьаб иш лъуг1изе буго. 29. Мун киниги, дун г1емер свердуларо.
Хадурег1ел.

Х1алт1и 158. Наречиеги хадурег1елги бат1а бахъе.
Мух1амадида цеве ч1ана анц1ила анкьго сон барав г1олохъанчи... Салимги Г1ашураги урхъун ралагьун ч1ана гьесда хадур. (М.М.) Гьесда вихьиялдаса х1инкъун Салимги т1охдаса гъоркье лъугьана. (М.М.) Щаклъигун сверухъе валагьулев вук1ана гьев. (М.М.) Нак1к1азда гьоркьосан хьваг1улел рук1ана ч1ах1иял г1азул гарал. (М.М.) Мустафа жаниве вач1ана. (М.С.)
Х1алт1и 159. Хадурег1елал рате. Предложениялда жаниб т1убазабулеб иш бице.

Х1алакълъун хадуб багьа хола боц1ул. Дида цеве вач1ун, ч1ух1арав Нуцал ч1ух1арал раг1аби рицунев вуго. Унтидал вач1ине ч1ух1арав гьудул, ч1ух1-ч1ухьун балагье молода хадув. Гьирида т1адеги бахун, к1алъанила цо г1унк1к1. Лъаг1алида жаниб ункъо нухалъ хисула т1абиг1ат. Базаралдаса эхеде араб мехалъ, буго дир мина. Рукъ бакьулъ ц1аги бакун, ц1а сверун г1одор ч1олаан. Кьижилалде цебе цаби чуре. Г1ощт1ода хадуб г1оркь рехуге (А). Г1адамал лъалхъана. Хъуй г1одобцана. Х1алакарал г1адамазе къвариг1ун бук1ана г1акъилаб раг1и. Лъавудаса  арав ва ккун ч1езаризе к1оларого ругел ч1варасул г1агаразе г1оло, гьезда берцин рихьизе рортанхъулезе бокьун бук1инч1о берцинаб раг1ухъ г1енеккизе (М.Ш.).
 Х1алт1и 160. Жаниб, аск1об, т1ад хадурег1еллъун ругелги, наречияллъун ругелги   предложениял рат1а гьаре.
Жаниб варакъ хъвараб хъах1илаб чини хъублъани чуризе дир чара гьеч1о. Чемоданалда жаниб паспортги бук1аго, гьеб балагьулев вугоан Гъазияв. Нижер школа аск1обго бу​го. Рукъалда аск1об бугеб гъот1ода т1ад рещт1ана х1анч1азул цо т1ел.
Х1алт1и 161. Жаниб, къват1аб, цебе, хадуб, нахъа, сверухъ, аск1об, хьолбохъ, г1агарда, г1одобе, эхебе, эхеде, г1ебеде абурал хадурег1елал жанире ккезарун предложениял хъвай, цинги гьезие баян кье.

Х1алт1и 162.   Хадурег1елазул  маг1на бич1ч1изабе.  
Эбел ургьисанго ярагъгун чугун
Чи вач1ун раг1ич1ин, г1айиб гъабуге. (Ц1. XI.).
Диргун г1ел бащадал, г1амал рекъарал
 Г1емерал рук1ана — к1веч1о йорч1изе.





Х1алт1и 163.  Тексталда жанир хадурег1елал рате.

Г1адамал лъалхъана. Хъуй г1одобцана. Х1алакарал г1адамазе къвариг1ун бук1ана г1акъилаб раг1и. Лъавудаса  арав ва ккун ч1езаризе к1оларого ругел ч1варасул г1агаразе г1оло, гьезда берцин рихьизе рортанхъулезе бокьун бук1инч1о берцинаб раг1ухъ г1енеккизе. (М.Ш.).
Х1алт1и 164.  Гьал   предложениязуль ругел   ккун,   лъун,   хун,   ч1ван   деепричастиялъун ругел бат1аго, хадурег1елаллъун ругел бат1аго росун хъвай.

Хъатикь г1ансаги ккун, г1урумухъккун унев вук1ана Къебед. Гьев къададехун вуссана. Г1инда к1илк1алги ххун, Загьра яч1иней йигоан, Асмаца, печалда лъун, чай хинлъизабуна. Нижеца печалдалъун рукъ хинлъизабуна. Гурул раг1алч1ван унаго, г1анк1 ч1ван вач1инев Мажидги данд ч1ван, дагьалъ лъалхъана ниж.
Союзал
 Х1алт1и  165.   Предложениязда  гьоркьоса   союзал   рат1а   росун,   кьер гьабун  хъвай, щибалда данде бит1ун кинаб союз кколебали хъвай.
Кьурулъ нух щолареб чанил т1анч1ица я нух балагьула, я хвел босула. Хасел ун, их щвани, щобазул мокъокъ, я мун данде къала, я къоно ч1вала. (М.Х.). Киналго клубалде рак1арун руго, амма лектор вач1ун гьеч1о. Мунги дунги - к1иялго колоде ина, Аминатги Къебедги гьанир тела. Хасалихъе т1олго х1алухъен: ролъ бук1а, буг1а бук1а, пурч1ина бук1а, гьоло бук1а - царгъахъе бана. Эбел щиб, эмен щиб, вацал, яцал щиб - гьезул т1олго хъизанго лъик1ал г1адамал рук1ун руго.
Х1алт1и 166. Гьал союзал гьоркьоре ккезарун, предложениял г1уц1е.
Щиб, бук1а, киниги, абун, г1адин, г1оло, цебе, яги.
 Х1алт1и 167.   Тексталъулъ союзал   рате  ва  г1уц1иялдеги  маг1наялдеги  балагьун  гьезие  баян   къе.

1. Гьалъ ракьалде  тункун   рагьана   каву ва хадуй яхана борхатаб т1охде.
2. Салманги Г1алиги г1иялги рачун,лъараг1 авлахъалде унел рук1ана.
3. Я мокърокь, я къеда жаваб батич1о.
4. Юсуп лъик1 вихьизе гарбалги рорхун  гордохъе руссана гургурал г1адин, ва гара - ч1варана ордекал г1адин.
5. Я нилъ бихьич1еца, я кварт1а кквеч1ез, кварт1агин нилъ бугин       гербалъулсурат 

Междометие
 Х1алт1и 168. Маг1наялде балагьун междометиязул группаби ч1езаре.

Гьеее, гьоболасул вася, тама-тамашаял жал рихьун хъах1лъараб мегеж бугоанха дир гьаб, амма эхебе гурони, эхеде г1ор чвахулеб жеги бихьун бук1инч1оха... (М. С.). Гьеее, гьудуля, гьедин гуребха хур бекьулеб, бащдаб гьоркьобги тун.
Я аллагь, х1улаги чиладул гъалал, дун тун цогиясда керен чучани. Я аллагь, батаги нух гьеч1еб кьуру, тушманаб ракьалде кьолей ятани. (Ц1.X1.). Я аллагь (бет1ергьан), лъимал ч1аго хут1аги, дир яс Зарипат, талих1 кьеги дуе, сах-саламат хут1аги. 
Х1алт1и 169. Междометияз  кинаб  асарияб х1ал  бич1ч1изабулеб бугеб?

· Кидал щварав? — Ооо, радалго!   Вооо, вугев лъай бугев
чи! Вооо, гьав унго-унгояв артист вук!ун вуго!. (М. С.)
· Гъая, Пат1имат! Гьая,  ч1вазабея гьоболасда наку! Воре,
воре! — гьобол,  къезе ч1оге! — Гьарсса!   Гьарсса! — Молодец,
Пат1имат, бихьинаб xlapa!
Х1алт1и 170.  Междометиязда хадур  лъалхъул  ишараби лъе.
Вай мун к1удияв г1еяв, вай г1ебав лъугьаяв, лъил васг1аги дадал т1инч1  мун кколев. BaxI Марзигат  мунищ? Амма Меседу, кинабго жо гьедин ч1ег1ер  бихьизе бегьиларо (М.С.).
Кин г1елеб Х1асан-дада  х1исаб гьабе, дир эмен,Дадучил нахъа рокъоб къого рель батун буго.
Ч1а яс бихьулищ Муса, дикьа дой х1инкъулеб куц?
Вореха дадал бурут1 т1ок1ц1ар лъезе вук1унге (Ц1. XI.).
Х1алт1и 171. Гьанир ругел междометиял рат1а росун, маг1наялъул рахъалъ релълъарал группабаздеги рикьун хъвай.
1. -Огь, гьаб нилъер рохьил берцинлъиха! 2.BaxI,  жакъа къоялъул хинлъи    бихьулариш?  3.Воре, дуца х1ажат  гьеч1еб хабар жибго те. 4.Огь, гьаб г1урул к1одолъи! 5.Иях1, ц1акъ г1ажаибав чи​ни вук1ун вугоха мун. 6.Вай, гьаб хабар дуда раг1арабиш, Къурбан!  7.Гьа, гьанже духъ г1енеккизе ниж рег1ун    гьеч1ин,  гьеб хабар жибго  те. 8.Огьо-гьой, ккараб лъик1аб   гьеч1еб х1алт1и. 9.Вай-вай, дуда божун вук1арав дир х1алт1и мекъи ккараб куц? 10.Ваба-бай, гьеб хабар бицинег1аги кин к1вараб вац, Шамсудин? 11.Гьай залим, мунги г1елаха ц1акъ абураб жо бич1ч1уларев чи. 12.Унго, гьеб масъала   жеги   гьабизе   к1веч1ебиш   нужеда?    13.BaxI,  гьелдаса   бигьаябги   масъалайиш   бук1унеб?  14. Вах1ай,  т1убараб къоялъишха духъ ралагьун рук1инел? 15.Огь, дуда гьеч1еб ях1ги бич1ч1улареб жоги! 16.Вай, дица гьанже гьалмагъасда щиб бицинеб. 17.Валлагь, гьеб гьедин кколебилан вук1инч1о дун. 18.Иях1, дуда гьеб жеги к1очон гьечеб къаг1ида  бугоха! 19.Вай, тамаша-г1аламат, мунги г1елаха ц1акъ бицараб жоялъухъ г1енеккизе бокьуларев чи. 20.Гьай лазат, киг1ан лъик1 — абун вохана Г1умар х1алхьиялъул кутакалъ квералги лъулъалаго. (М. X.).

